
Муҳтарам ватандошлар! 
Ҳурматли деҳқон ва фермерлар! 
Қадрли агрокластер эгалари!

Аввало, сиз азизларни, сизларнинг 
тимсолингизда бутун халқимизни 
Қишлоқ хўжалиги ходимлари куни би-
лан чин қалбимдан табриклаб, барчан-
гизга энг эзгу ва самимий тилакларим-
ни билдиришга ижозат этгайсиз.

Ушбу қутлуғ айёмда ризқ-рўзимиз 
бунёдкорлари – миришкор деҳқон ва 
фермерлар, заҳматкаш чорвадор ва 
пиллакорлар, моҳир сувчи ва ирри-
гаторлар, ўз ишининг ҳақиқий устаси 
бўлган механизатор ва агрономлар, 
соҳанинг жонкуяр олимлари ва мута-
хассисларимизга чуқур ҳурмат бажо 
келтириб, чин дилдан таъзим қиламиз.

Дунёдаги энг қадимий ва олижаноб 
касб эгалари ҳисобланган, эл-юрт дас-
турхонини тўкин ва фаровон этадиган 
ғоят муҳим соҳанинг залворли юкини 
ўз елкасида кўтариб келаётган сизлар 
каби минглаб юртдошларимизнинг фи-
дойи меҳнати ва жасорати ҳар қандай 
юксак эътирофга муносибдир.

Буюк аждодимиз Алишер Навоий 
сизларнинг шаънингизни улуғлаб: 
“Олам маъмурлиғи алардин, олам 
аҳли масрурлиғи алардин. Ҳар қаён 
қилсалар ҳаракат, элга ҳам қут 
еткурур, ҳам баракат”, деб айтган 
сўзларида чиндан ҳам теран ҳақиқат 
мужассам.

Шу хурсандчилик кунларда барчамиз 
сизларни байрам билан муборакбод 
этар эканмиз, бу йилги машаққатли 
меҳнатингиз, эришилган натижалар 
ва олдимизда турган режалар ҳақида 
фикр юритишимиз табиий, албатта.

Ҳаммамизга яхши аён, бу йил бутун 
инсоният учун жиддий синов даври 
бўлди. Шундай қийин шароитда эл-
юртимиз, хусусан, заҳматкаш деҳқон 
ва фермерларимиз коронавирус 
пандемияси билан бир қаторда, айрим 
ҳудудларимизда юз берган табиий 
ва техноген офатларни ҳам мардона-
вор енгиб, юксак марраларни қўлга 
киритганини миннатдорлик билан 
таъкидлаймиз. Жумладан, Сирдарё 
вилоятининг Сардоба, Оқолтин, Мир-
заобод туманларида 19 минг гектар-
дан зиёд майдондаги пахта, ғалла ва 
бошқа қишлоқ хўжалиги экинларини 
қайта экишга тўғри келди. Бухоро 
вилоятидаги кучли довул оқибатида 26 
минг гектар майдонда пахта ва ғалла 
ниҳолларига зарар етди.

Албатта, қишлоқ хўжалиги соҳасида 
осон ва енгил йилнинг ўзи бўлмайди. 
Табиат инжиқликлари, сув ресурсла-
рининг чеклангани, турли ҳашарот ва 
зараркунандалар билан курашиш ҳар 
бир деҳқондан катта азму шижоат, 
миришкорлик ва тажрибани талаб 
этади. Халқимиз сизларнинг ана шун-
дай ибратли фазилатларингизни яхши 
билади ва юксак қадрлайди.

Жорий йилда юртимизда олти ярим 
миллион тоннага яқин ғалла, 3 мил-
лион тоннадан зиёд пахта, 21 минг 
тонна пилла, 22 миллион тонна мева-
сабзавот, икки ярим миллион тонна 
гўшт ва 11 миллион тоннадан зиёд сут 
маҳсулотлари етиштирилгани авва-
ло сизларнинг машаққатли ва ҳалол 
меҳнатингиз самарасидир.

Бу ҳақда гапирганда, ғалладан юқори 
ҳосилдорликка эришган Ёзёвон тумани-
даги “Баҳромбек”, Термиз туманидаги 
“Даврон Намуна”, Ғиждувон туманидаги 
“Содиқ Зафар саховати”, Янгибозор ту-
манидаги “Жўрабек Қумобод”, Балиқчи 
туманидаги “Холмирза Болтабоев”, 
Сайхунобод туманидаги “Қурама”, 
Нарпай туманидаги “Азамат Сирож”, 
Нукус туманидаги “Шўртанбай-бахтли-
эл”, Қизилтепа туманидаги “Улуғдиёр 
келажаги”, Уйчи туманидаги “За-
мин”, Пахтакор туманидаги “Сафаров 
Баҳром” фермер хўжаликлари ҳамда 
Поп ва Мингбулоқ туманларидаги 
“Арт софт текс”, Риштон туманида-
ги “Қаҳрамон”, Дўстлик туманидаги 
“Сангзор бизнес парранда”, Навбаҳор 
туманидаги “Навоий асл чорваси” ва 
Қоровулбозор туманидаги “Очил файз 
бизнес” ғаллачилик кластерларининг 
номларини мамнуният билан эътироф 
этамиз.

Пахтадан мўл ҳосил етиштиришда 
Учкўприк туманидаги “Миржалол Гулис-
тон дурдонаси”, Қизилтепа туманидаги 
“Сафар обод боғи”, Ғузор туманидаги 
“Жаҳонгир Норбой ўғли”, Боғот тумани-
даги “Холмурод ўғли Мансур”, Наманган 
туманидаги “Ғофуржон ота”, Нарпай 
туманидаги “Абдусалом Хўшматов”, 
Булоқбоши туманидаги “Зоиржон Ни-
зомов”, Ромитан туманидаги “Навобод”, 
Сирдарё туманидаги “Худойқул ўғли 
Сулаймон”, Оққўрғон туманидаги “Ол-
лоберди Мурод” фермер хўжаликлари, 
шунингдек, Қуйичирчиқ туманидаги 
“TСT кластер”, Наманган туманидаги 
“Тошбулоқ текс”, Жарқўрғон тума-
нидаги “Термез Жайхун кластер”, 
Қўрғонтепа туманидаги “Хантекс групп” 
ва Хазорасп туманидаги “Хазорасп 

Сессия ишида вилоят-
дан сайланган Олий Маж-
лис Сенати аъзолари, 
халқ депутатлари вилоят 
Кенгаши депутатлари, 
вилоятдаги тўртта сектор 
раҳбарлари, вилоят ҳокими 
ўринбосарлари, тегишли 
бўлим ва бошқармалар, 
давлат ва жамоат ташкилот-
лари мутасаддилари ҳамда 
республика ва маҳаллий 
ОАВ вакиллари, блогерлар 
иштирок этди.

Кун тартибига киритилган 
масала юзасидан вилоят 
ҳокими вазифасини бажа-
рувчи Хайрулло Бозоровнинг 
2020 йилги ижтимоий-
иқтисодий ривожланиш 
якунлари бўйича ҳисоботи 
ҳамда келгуси йилнинг 
истиқболли режаларига 
бағишланган халққа Муро-
жаати эшитилди.

Таъкидлаб ўтилганидек, 
коронавирус пандемияси 
бутун дунёда бўлгани каби 
мамлакатимиз, хусусан, ви-
лоятимиз иқтисодиёти, аҳоли 
турмуш тарзига ўзининг 
салбий таъсирини кўрсатди. 
Муҳтарам Президентимиз 
ташаббуси билан панде-
мияга қарши курашишнинг 
самарали усуллари жорий 
этилгани самараси сифати-
да вилоятда 2020 йил учун 
белгиланган макроиқтисодий 
кўрсаткичлар прогнози ба-
жарилишига эришиляпти. Бу 
борада юртимизда аҳолини 
кучли ижтимоий ҳимоясини 
таъминлаш билан бирга 
тадбиркорликни ривожлан-
тириш ва ҳар томонлама 
қўллаб-қувватлашга жид-
дий эътибор қаратилгани 
муҳим омил бўлиб хизмат 
қилмоқда.

Мурожаатда 3 миллион 
800 минг нафардан зиёд 
вилоят аҳолиси учун муно-
сиб яшаш, меҳнат қилиш 
шароитларини яратиш, 
ижтимоий муҳофасини 
таъминлаш, “Темир дафтар”, 
“Аёллар дафтари”, “Ёшлар 
дафтари”га киритилган 
оилалар билан ишлаш, 
ёшлар ва хотин-қизлар учун 

ПРЕЗИДЕНТ ШАВКАТ МИРЗИЁЕВНИНГ 
ЎЗБЕКИСТОН ҚИШЛОҚ ХЎЖАЛИГИ 

ХОДИМЛАРИГА БАЙРАМ ТАБРИГИ
текс” каби пахта-тўқимачилик кластер-
лари барчага намуна бўлдилар.

Фурсатдан фойдаланиб, бой билим 
ва тажрибаси, омилкорлик хислатлари-
ни намоён этиб, илм-фан ютуқларини 
самарали қўллаш ҳисобидан юксак 
хирмон яратган барча деҳқон ва фер-
мерларимизга ўз номимдан, халқимиз 
номидан чуқур миннатдорлик билди-
раман.

Азиз дўстлар!
Барчангиз гувоҳ бўлиб турибсиз, 

бугунги мураккаб ва қалтис давр дунё 
миқёсида аграр соҳанинг ҳал қилувчи 
ўрни ва аҳамиятини яна бир бор яққол 
кўрсатиб бермоқда. Мавжуд ресурс ва 
имкониятлардан оқилона фойдаланиб, 
аҳолини қишлоқ хўжалик маҳсулотлари 
билан кафолатли таъминлаш, соҳада 
янги иш ўринлари яратиш, манфа-
атдорликни янада ошириш, илғор 
ёндашувларни жорий этиш энг муҳим 
масалага айланмоқда.

Шунинг учун биз иқтисодиётимизни, 
жумладан, қишлоқ хўжалиги соҳасини 
модернизация ва диверсификация 
қилиш, озиқ-овқат маҳсулотлари 
етиштириш, фермер, кластер ҳамда 
кооперацияларни молиявий қўллаб-
қувватлаш масаласига ҳар доимгидан 
ҳам кўпроқ аҳамият бермоқдамиз. Хусу-
сан, бу йил қабул қилинган Ўзбекистон 
Республикасининг 5 та қонуни, Пре-
зидентнинг 12 та фармони ва 30 дан 
ортиқ қарори ҳамда ҳукуматнинг 
кўплаб қарорлари айни шу йўналишга 
қаратилгандир.

Қишлоқ хўжалиги тармоғига бозор 
механизмлари, жумладан, агрокластер 
тизимининг жорий этилгани қисқа 
фурсатда ўзининг ижобий самарасини 
бераётганидан барчангиз яхши хабар-
дорсиз.

Бугунги кунда мамлакатимизда 97 та 
пахта-тўқимачилик, 149 та мева-саб-
завотчилик, 65 та ғаллачилик, 35 та 
шоличилик ва 7 та доривор ўсимликлар 
етиштиришга ихтисослашган кластер-
лар ва 11 та пахта-тўқимачилик 
кооперациялари фаолият юритмоқда. 
Шунингдек, қорамолчилик йўналишида 
34 та, паррандачилик бўйича 10 та, 
балиқчилик тармоғида 36 та, асала-
ричилик йўналишида 15 та фермер 
хўжалигида кластер усулида маҳсулот 
етиштириш йўлга қўйилди. Шу билан 
бирга, кейинги икки йилда республика-
да пиллачилик соҳасида 62 та кластер 
ишга туширилиб, улар томонидан 600 
миллиард сўмга яқин маҳсулот ишлаб 
чиқарилди.

Жорий йилнинг ўтган даврида 
республика бўйича 11 мингга яқин, 
яъни 90 фоиз фермер хўжаликлари кўп 
тармоқли хўжаликларга айлантирилди. 
Бунинг натижасида қарийб 37 минг 
аҳоли иш билан таъминланди.

Хабарингиз бор, биз сўнгги йилларда 
аҳоли томорқаларидан унумли фойда-
ланиш бўйича қатор қарорлар қабул 
қилдик. Маҳалла ва оилани қўллаб-
қувватлаш вазирлиги, унинг ҳудудий 
органлари, маҳалла фуқаролар 
йиғинларида томорқа хўжаликлари 
бўйича алоҳида ўринбосар лавози-
ми жорий этилди. Шахсий томорқа 
хўжаликлари самарадорлигини оши-
ришга қаратилаётган ана шундай 
чора-тадбирлар натижасида бу йил 
республика бўйича тўрт ярим милли-
он аҳолига тегишли 432 минг гек-
тар томорқа майдонларида экинлар 
тўлиқ экилиши таъминланди. Ҳисоб-
китобларга кўра, бу майдонларда 
10 миллион тоннадан зиёд маҳсулот 
етиштирилди.

Давлат томонидан шахсий томорқа 
эгаларига артезиан қудуқлари қазиш 
ҳамда ихчам иссиқхоналар қуриш учун 
субсидиялар ва имтиёзли кредитлар 
ажратилаётгани ҳам аҳолини ижтимоий 
қўллаб-қувватлашнинг яна бир ўзига 
хос йўналишига айланди. Ушбу эзгу 
мақсадлар учун Ўзбекистон фермер, 
деҳқон хўжаликлари ва томорқа ер эга-
лари кенгаши ҳузуридаги Жамғармадан 
65 ярим миллиард сўм, томорқа хиз-
мати корхоналари, қишлоқ хўжалиги 
кооперативлари ва фермерларни 
қўллаб-қувватлаш учун эса 110 милли-
ард сўмга яқин маблағ йўналтирилди.

Бундан ташқари, “Ҳар бир ёшга – бир 
гектар” дастури доирасида ғалладан 
бўшаган майдонларнинг 84 минг гекта-
ри 266 мингта кам таъминланган оила-
лар ва ишсиз ёшларга берилиб, уларга 
фермер хўжаликлари ва томорқа хиз-
мати корхоналари бириктирилди. Ушбу 
дастур натижасида 1 миллион тоннадан 
зиёд маҳсулот етиштирилди.

Амалга оширилган ана шундай 
ислоҳотлар ва таркибий ўзгаришлар 
натижасида бу йил, жаҳонда юз бера-
ётган пандемиянинг салбий таъсирига 
қарамасдан, 822 миллион доллардан 
зиёд миқдордаги қарийб 1,5 миллион 
тонна мева-сабзавот 70 дан ортиқ дав-
латга экспорт қилинди.

Албатта, бугун ҳеч бир соҳада илм-
фан ютуқлари ва инновацион техно-

логияларни амалиётда қўлламасдан 
туриб тараққиётга эришиб бўлмайди. 
Бу эса кенг ва замонавий билимга эга 
кадрларни тайёрлаш, уларнинг малака-
сини ошириш, хорижий тажрибаларни 
ўзлаштириш каби долзарб вазифалар-
ни олдимизга қўймоқда.

Шу мақсадда аграр соҳага ихтисос-
лашган олий ўқув юртларида таълим 
сифатини тубдан ошириш, тараққий 
этган давлатларнинг нуфузли таълим 
даргоҳлари билан яқин ҳамкорликни 
йўлга қўйиш, уруғчилик, наслчилик 
ва ветеринария йўналишидаги илмий 
муассасалар фаолиятини такомиллаш-
тириш борасида ҳам салмоқли ишлар 
амалга оширилмоқда.

2020-2021 ўқув йилидан бошлаб 
мавжуд қишлоқ хўжалиги олийгоҳлари 
билан бир қаторда, Гулистон, Бухоро, 
Қарши, Наманган, Самарқанд, Фарғона, 
Урганч давлат университетларида 
аграр соҳа мутахассисларини тайёрлаш 
учун бакалавриат таълим йўналишлари 
бўйича қабул квоталари ажратилди.

Соҳадаги илғор тажрибаларга таян-
ган ҳолда, ҳудудларда “Тупроқ клини-
каси” мобил лабораториялари ташкил 
этилиб, шўрланиш, сув, шамол эрози-
яси, озуқа элементлари камайишининг 
олдини олиш, тупроқ унумдорлиги ва 
маҳсулдорлигини ошириш борасида 
фермер хўжаликлари ва кластерларига 
зарур хизматлар кўрсатмоқда.

Шу ўринда пахта майдонлари 
ҳамда боғ, узумзор ва иссиқхона 
хўжаликларида сув тежовчи технологи-
яларни жорий этиш харажатларининг 
бир қисми давлат томонидан қоплаб 
берилаётганини алоҳида қайд этиш 
лозим.

Жорий йилда қишлоқ хўжалиги 
маҳсулотларини қайта ишлашга 
йўналтирилган 677 миллиард сўмлик 80 
га яқин лойиҳа, 1 триллион 240 мил-
лиард сўмлик инвестиция маблағлари 
асосида 12 та агрологистика маркази 
ишга туширилиб, қарийб уч ярим минг 
янги иш ўрни яратилди. Шунингдек, 
пахтачилик кластерлари, чорвачилик, 
паррандачилик, балиқчилик, қуёнчилик 
тармоқларида ҳамда замонавий 
иссиқхоналарнинг барпо этилиши нати-
жасида 14 мингга яқин аҳоли иш билан 
таъминланди.

Айни пайтда чорвачиликда наслчи-
ликни яхшилаш, зотдор чорва моллари-
ни кўпайтириш, ихтисослашган фермер 
хўжаликларини ривожлантириш, ушбу 
соҳага давлат томонидан субсидиялар 
ажратиб бериш бўйича катта ишлар 
амалга оширилмоқда. Жумладан, ўтган 
даврда чорвачилик хўжаликларига 
ушбу мақсадлар учун 20 миллиард 
сўмга яқин субсидиялар ажратилди.

Азиз дўстлар!
Дунёда глобал озиқ-овқат етишмов-

чилиги хавфи юзага келаётган бугунги 
вазиятда бизда ички бозоримизни 
тўлиқ таъминлаш билан бирга, қишлоқ 
хўжалиги маҳсулотлари етиштириш 
ҳажмини икки баробар ошириш ва 
экспортни кўпайтириш учун барча 
шароитлар мавжуд эканини алоҳида 
таъкидламоқчиман.

Келгусида қишлоқ хўжалигини бар-
қарор ривожлантириш бўйича комплекс 
дастурларни амалиётга татбиқ этиш, 
замонавий технологияларни қўллаган 
ҳолда маҳсулот турлари ва экспорт 
ҳажмини янада ошириш устувор масала 
бўлиб қолади.

Тупроқ унумдорлигини сақлаш, 
соҳани зарур техникалар билан 
таъминлаш ва хизмат кўрсатиш 
ишларини яхшилаш, илғор билим ва 
кўникмаларга эга мутахассисларни тай-
ёрлаш ва қайта тайёрлаш фаолиятини 
такомиллаштиришга эътиборни янада 
кучайтирамиз.

Соҳага илм-фан ютуқлари ва за-
монавий технологияларни жорий этиш 
бундан буён ҳам устувор вазифалари-
миздан бўлиб қолади.

Мамлакатимизнинг озиқ-овқат 
хавфсизлигини таъминлаш, эл-юртимиз 
дастурхонини янада фаровон қилишда 
фидойи қишлоқ хўжалиги ходимлари 
бундан кейин ҳам ўзларининг бор би-
лим ва тажрибаларини, куч-ғайрат ва 
имкониятларини сафарбар этадилар, 
деб қатъий ишонаман.

Муҳтарам деҳқон ва фермерлар, 
азиз сувчилар ва пахта-тўқимачилик 
кластерлари ходимлари!

Сизларни яна бир бор Қишлоқ 
хўжалиги ходимлари куни билан – 
меҳнат ва ҳосил байрами билан чин 
дилдан табриклайман.

Барчангизга сиҳат-саломатлик, 
оилавий бахт-саодат, масъулиятли 
ва шарафли меҳнат фаолиятингизда 
улкан зафарлар, хонадонларингизга 
қут-барака ва хотиржамлик ҳамиша ёр 
бўлишини тилайман.

Шавкат МИРЗИЁЕВ,
Ўзбекистон Республикаси 

Президенти.

К ун жараёни

ХАЛҚ ДЕПУТАТЛАРИ ВИЛОЯТ 
КЕНГАШИНИНГ СЕССИЯСИ

Шу йилнинг 12 декабрь куни вилоят ҳокимлигининг катта мажлислар залида 
халқ депутатлари вилоят Кенгашининг йигирма учинчи сессияси бўлиб ўтди.

Сессияда кун тартибига 
киритилган масала юзасидан 
тегишли қарорлар қабул 
қилинди.

***
 Халқ депутатлари вилоят 

Кенгашининг сессияси яку-
нига етганидан сўнг Фарғона 
вилояти ҳокими вазифасини 
бажарувчи Хайрулло Бозо-
ров билан республика ва 
маҳаллий ОАВ вакиллари, 
блогерлар иштирокида мат-
буот анжумани бўлиб ўтди.

Хайрулло Бозоров журна-
листлар ва блогерларнинг 
вилоятда амалга оширила-
ётган ижтимоий-иқтисодий 
ислоҳотлар, хусусан, қишлоқ 
хўжалиги, тадбиркорлик, 
аҳоли бандлиги, озиқ-овқат 
хавфсизлигини таъминлаш, 

коммунал хизматлар, илм-
фан ва инновацион ғояларни 
рағбатлантириш, имтиёзли 
уй-жойлар қурилиши ҳамда 
давлат-хусусий шериклик 
тамойилига асосланган 
истиқболли лойиҳаларни 
қўллаб-қувватлаш мавзуси-
даги саволларига самимий, 
очиқ ва шаффоф тарзда 
жавоб берди.

   Фарғона вилоятида 
олиб борилаётган ҳаётбахш 
ислоҳотлар мазмун-моҳия-
тини кенг тарғиб этишда 
оммавий ахборот восита-
лари ва блогерларни фаол 
ҳамкорликка чақирди.         

Ботир МАДИЁРОВ.
Суратни Шерзод 

ҚОРАБОЕВ олган.        

алоҳида иш ўринлари яра-
тиш, ҳудудларни ижтимоий-
иқтисодий жиҳатдан ри-
вожлантириш, истиқболли 
тадбиркорлик лойиҳаларини 
амалга ошириш бўйича усту-
вор вазифалар белгиланди.

— Муштарак мақсад 
йўлида аҳил-иноқ бўлиб, 
ҳамжиҳатликда ишласак, 
ютуқлар салмоғи жиҳатдан 
мамлакатимизда 2021 йил 
Фарғона йили бўлади, — деди 
вилоят ҳокими. – Бунинг учун 
давлатимиз раҳбари айтиб 
ўтганидек, мамлакат тақдири, 
унинг эртанги тараққиёти, 
ҳаёт-мамоти масаласида 
секторлар раҳбарлари, 
ҳудудлардаги ҳар бир масъул 
ходим фаоллик ва фидойилик 
кўрсатиши зарур.

ахта етишти-
ришда кластер 
усули самараси 
сифатида соҳага 
киритилаётган 

инновацион технология-
лар ҳажми 155 фоизга 
кўпайиб, ҳосилдорлик 3-5 
центнерга ошди. Озиқ-овқат 
хавфсизлиги, нарх-наво 
барқарорлигини таъминлаш, 
фермер хўжаликларини ҳар 
томонлама қўллаб-қув-
ватлаш, қўйингки, қишлоқ 
хўжалигининг барча тар- 
моқларида кўплаб истиқ-
болли лойиҳалар амалиётга 
жорий этилди.

— Муҳтарам Президенти-

В илоятимизда Қишлоқ хўжалиги ходимлари куни 
тантанали нишонланди

ЭЪТИБОР ВА РАҒБАТ 
Бу йил вилоятимизда 9 та пахта-тўқимачилик, 13 та ғаллачилик, 20 та мева-

сабзавотчилик ҳамда 2 та чорвачилик кластерлари томонидан маҳсулот етишти-
риш ва қайта ишлаш, экспорт қилиш борасида қувонарли ютуқларга эришилди.

мизнинг Қишлоқ хўжалиги 
ходимлари куни муносабати 
билан йўллаган байрам таб-
ригида ғаллачилик соҳасида 
эришган ютуқлари учун Ёзё-
вон туманидаги “Баҳромбек” 
фермер хўжалиги, Риш-
тон туманида жойлашган 
“Қаҳрамон” ғаллачилик 
кластери ҳамда пахтачилик 
соҳасида Учкўприк тумани-
даги “Миржалол Гулистон 
дурдонаси” фермер хўжалиги 
ютуқлари алоҳида эътироф 
этилди, — дейди вилоят 
ҳокимининг қишлоқ ва сув 
хўжалиги масалалари бўйича 
ўринбосари Ҳалимжон 
Умаров. — Бу вилоятимиз 

қишлоқ хўжалиги ходимлари-
нинг келгуси ютуқлари учун 
юксак эътибор ва рағбатдир.

Фарғона шаҳридаги “Файз” 
тантаналар мажмуасида 
қишлоқ хўжалиги ходимлари 
куни тантанали нишонлан-
ди. Тадбирда вилоят ҳокими 
вазифасини бажарувчи 
Хайрулло Бозоров соҳа 
ходимларини байрам билан 
табриклаб, бу йил эришилган 
ютуқларни эътироф этди, 
келгуси йил вазифаларига 
эътибор қаратди.

Байрамда “Қишлоқ 
хўжалиги фидойиси”, 
“Сув хўжалиги аълочиси”, 
“Илғор фермер”, “Намунали 

томорқачи”, “Меҳнаткаш 
деҳқон” кўкрак нишонлари 
тантанали равишда топши-
рилди. Шунингдек, қишлоқ 
хўжалигини ривожланти-
ришдаги хизматлари учун 
бир гуруҳ илғорлар “Фахрий 
ёрлиқ” ва эсдалик совғалари 
билан тақдирландилар.

Қишлоқ хўжалиги ходим-
лари куни муносабати билан 
республикамиз ва вилояти-
мизнинг таниқли санъат уста-
лари ижросида катта байрам 
дастури намойиш этилди.               

Абдужалил БОБОЖОНОВ.
Шерзод ҚОРАБОЕВ 

олган сурат.

П

Ҳурматли фарғоналик 
юртдошлар!

Маълумки, бугунги кунда бутун 
дунё ҳамжамиятини хавотирга 
солиб, ривожланган давлатлар 
иқтисодиётига ҳам жиддий зарба 
бераётган коронавирус пандемияси 
барча даражадаги раҳбарларнинг 
масъулияти ва жавобгарлигини 
янада оширишни талаб этмоқда.  

Давлат раҳбари таъкидлаганидек, 
шундай синовли кунлардан 
халқимизни эсон-омон олиб чиқиш, 
мамлакат тақдири, унинг эртанги 
тараққиёти, ҳаёт-мамот масаласи 
ҳудудлардаги ҳар бир раҳбарнинг  
ибрати, фидойилиги, қатъий интизом 
билан иш ташкил этиш салоҳиятига 
боғлиқ ҳисобланади.

Айни пайтда 3 миллион 800 минг 
нафардан зиёд аҳолига эга бўлган 
Фарғона вилояти халқи учун муносиб 
турмуш, меҳнат шароитларини 
яратиш, ижтимоий  муҳофазасини 
таъминлаш, камбағаллар ва 
ишсизлар билан ишлаш, ёшлар 
ва хотин-қизларнинг бандлигини 
таъминлаш фаолиятимизга баҳо 
берадиган энг устувор мезондир.

Ҳурматли депутатлар! 
Рухсатингиз билан Фарғона 

вилоятини 2020 йилда ижтимоий-
иқтисодий ривожлантириш бўйича 
амалга оширилган ишларга қисқача 
тўхталиб ўтсам.

Вилоятда 2020 йилнинг 9 ойи 
якуни билан деярли барча соҳаларда 
иқтисодий ўсишга эришилди. 
Вилоятда ялпи ҳудудий маҳсулот 
ҳажми ўтган йилнинг мос даврига 
нисбатан 101,4 фоиз, саноат 
маҳсулотлари ишлаб чиқариш 100,4 
фоиз, хизматлар кўрсатиш ҳажми 
103,1 фоиз, қурилиш ишлари 100,4 
фоизга ўсди.

Ҳисоб-китобларимизга кўра, 
2020 йил якунлари бўйича макро-
иқтисодий кўрсаткичлар прогнози 
барча йўналишлар бўйича ортиғи 
билан бажарилиши кутилмоқда. 
Хусусан, ялпи ҳудудий маҳсулот 
хажми 37,4 трлн. сўмга етиб, ўсиш 
кўрсаткичи 102,2 фоизни ташкил 
этади.

Вилоятда 2020 йил учун 
белгиланган макроиқтисодий 
кўрсаткичлар прогнозининг 
бажарилишига қуйидаги омиллар 
сезиларли туртки бўлди. 
Авваламбор, мамлакатимизда 
инқирозга қарши курашиш бўйича 
ўз вақтида қабул қилинган Фармон 
ва қарорлар пандемия даврида 
аҳолининг кучли ижтимоий 
ҳимоясини таъминлаш билан 
биргаликда тадбиркорликни 
ривожлантириш ва уларни ҳар 
томонлама қўллаб-қувватлашда 
муҳим аҳамият касб этди.

Хусусан, Фармон ва қарорлар 
билан вилоятда фаолият 
кўрсатаётган 20 мингдан ортиқ 
тадбиркорларга қарийб 400 млрд. 
сўм солиқ имтиёзлари берилганлиги, 
7,2 мингта тадбиркорларнинг 1,3 
трлн. сўм кредит қарздорлиги 6 
ой муддатга узайтирилганлиги 
тадбиркор ва ишлаб чиқарувчилар 
учун жуда катта ёрдам бўлди.

Ўтган даврда тижорат банклари 
томонидан кичик бизнес ва хусусий 
тадбиркорликни ривожлантириш 
мақсадида 12 271 та субъектларга  
қарийб 5,0 трлн. сўм кредитлар 
ажратиб берилди. 

Шундан тадбиркорларни қўл- 
лаб-қувватлаш мақсадида қарийб 
7 мингта субъектларга хом ашё 
ва айланма маблағлар учун 1,7 
трлн. сўм кредит маблағлари 
йўналтирилди.

Аҳоли бандлигини таъминлаш 
ва оилавий тадбиркорликни 
ривожлантиришга қаратилган 
ижтимоий дастурлар доирасида  
2020 йил бошидан вилоятимизда 
19063 та оилаларга  513 млрд. сўм 
имтиёзли кредитлар ажратилди.

Бунинг натижасида пандемия 
даврида вилоятдаги 51 та йирик 
корхоналар фаолияти узлуксиз давом 
этди, вақтинчалик ўз фаолиятини 
тўхтатган 1720 та саноат 
корхоналари ҳамда  3173 та кичик 
бизнес субъектлари фаолиятини 
қайта тиклашга эришилди.

Иккинчидан, асосий эътибор 
вилоятда бизнес муҳитини 
янада яхшилаш, кичик бизнес 
ва хусусий тадбиркорликни 
ривожлантиришга қаратилди.

Вилоятда тадбиркорликни 
ривожлантириш ҳамда уларнинг 
фаолиятини ҳар томонлама қўллаб-
қувватлаш мақсадида вилоят 
маркази ҳамда ҳар бир туман ва 
шаҳарда “Тадбиркорлар уйи” 
ташкил этилди.

Вилоят маказидаги “Тадбиркорлар 
уйи”да бевосита кичик бизнес ва 
тадбиркорликни ривожлантиришга 
масъул бўлган тузилмалар (38 
нафар ходимлар) бир жойга 
жамланди.

Натижада бу ерга мурожаат билан 
келган тадбиркорларнинг ҳар қандай 
масаласини шу жойнинг ўзида ҳал 
этиш имконияти яратилди.

Хусусан, тадбиркорлик 
субъектларига лойиҳадан тортиб, 
ер, бино, кредит ажратиш, 
муҳандислик тармоқларига 
уланиш, рўйхатдан ўтиш каби 
масалаларни тизимли ҳал этиш 
механизми ишлаб чиқилди.

Телеграм  каналларда, ижтимоий 
тармоқларда “Тадбиркорлар уйи”ни 
www.fartadbikor.uz саҳифаси 
очилиб, тадбиркорларни онлайн 

Фарғона вилоятини 2020 йилдаги ижтимоий-иқтисодий ривожлантириш якунлари ва келгуси йилнинг 
истиқболли режалари юзасидан вилоят ҳокими вазифасини бажарувчи Хайрулло БОЗОРОВнинг

М У Р О Ж А А Т И
мурожаат қилишлари йўлга қўйилди.

Ҳар бир тадбиркорнинг 
мурожаатини қабул қилиш, рўйхатга 
олиш ҳамда электрон назорат 
қилувчи дастур “Коллектив” ахборот 
тизими ишлаб чиқилиб, вилоят 
“Тадбиркорлар уйи” билан барча 
масъул бошқарма ва ташкилотлар, 
тижорат банклари ва туман (шаҳар) 
“Тадбиркорлар уйлари”нинг узвий 
алоқаси таъминланди.

“Тадбиркорлар уйлари”да дои-
мий фаолият олиб боришлари 
учун вилоят ҳокимининг 
биринчи ўринбосари ва туман 
(шаҳар) ҳокимлари биринчи 
ўринбосарлари учун алоҳида                   
хоналар тайёрланди.

Октябрь-ноябрь ойларининг                  
ўзида жами 1975 та мурожаат                    
келиб тушиб, улардан 1172 таси  
(59 фоиз) ижобий ҳал этилди, 
506 таси (26 фоиз) тушунтириш 
бериш орқали ҳал этилди, 297 
таси (15 фоиз) тегишли бошқарма 
ва ташкилотлар томонидан 
ўрганилмоқда.

Тадбиркорларга бизнес юритиш-
нинг илк сабоқлари ва ҳозирги 
ривожланиш тенденцияларини 
ўргатиш мақсадида шу бинонинг 
ўзида “Бизнес Академия” 
ташкил этилиб, ўқув жараёнларига 
республикамиз ва хориждан 
малакали мутахассисларни жалб 
этиш чора-тадбирлари белгилаб 
олинди.

Ҳозирги кунда 60 нафардан 
ортиқ тингловчилар малакали 
мутахассислардан сабоқ олмоқдалар.  

Учинчидан, инвестиция дас-
турига мувофиқ 2020 йилда 
қиймати 7,0 трлн. сўм бўлган 737 
та лойиҳаларни амалга ошириш 
ҳисобига 20 050 та янги иш 
ўринлари яратилиши кўзда тутилган 
бўлиб, январь-ноябрь ойларида  4.1 
трлн. сўмлик 552 та лойиҳалар 
фойдаланишга қабул қилинди. Ушбу 
лойиҳалар доирасида 11997 та 
янги иш ўринлари яратилди. Қолган 
лойиҳалар йил якуни билан тўлиқ 
ишга туширилиши таъминланади. 
Жумладан:  

2020 йилда “Қўқон” эркин иқ-
тисодий зонасида 41 та инвестиция 
лойиҳалари амалга оширилиши 
натижасида 1,3 трлн. сўмлик 
ёки 136,4 млн. долларлик 
импорт ўрнини босувчи экспортбоп 
маҳсулотлар ишлаб чиқарилди. 
Бунинг натижасида ушбу лойиҳалар 
ҳисобига 2 500 дан ортиқ иш 
ўринлари яратилди.

Шу билан бирга мазкур 
корхоналар томонидан 25,5 млн. 
долларлик маҳсулотлар экспортга 
йўналтирилди. 

Вилоятда бино ва ер участкалари 
умумий майдони 140,3 гектар 
бўлган 26 та кичик саноат зонаси 
ташкил этилган бўлиб, бу саноат 
зоналарига умумий қиймати 1 838 
млрд. сўм бўлган 223 та лойиҳалар 
жойлаштирилди.

Тўртинчидан, ўтган даврда ви- 
лоятда 7,5 мингта янги кичик 
бизнес субъектлари ташкил қилиниб, 
уларнинг умумий сони 35 мингдан 
ортди. Янги ташкил этилган 
субъектларда 14,6 мингдан кўпроқ 
иш ўринлари яратилди. Ҳисобот 
даврида 44 та янги хорижий сармоя 
иштирокидаги қўшма корхоналар ўз 
фаолиятини бошлади. 

Жорий йил якунига қадар яна 
1500 та янги тадбиркорлик 
субъектларини давлат рўйхатидан 
ўтказиб, ўз йўналишлари бўйича 
фаолиятини йўлга қўйиши 
таъминланади. 

Бешинчидан, вилоятда 2020 
йилда 423,4 млн. долларлик 
(394,7 млн.долл. режага нисбатан - 
107,0 фоиз) тўғридан-тўғри хорижий 
инвестициялар ва кредитлар 
ўзлаштирилиши кутилмоқда. 

Мазкур дастур доирасида Қўштепа 
туманидаги “Global textile solutions” 
МЧЖ томонидан пахта тозалаш 
ва пахтани қайта ишлаш, Қува 
туманида “Yingtai International Rent 
Service” МЧЖ томонидан интенсив 
боғ ва музлатгичли омборхона, 
Фарғона туманидаги «EKOKERA-
MA» МЧЖда сантехник буюмлар 
ишлаб чиқариш лойиҳалари ишга 
туширилди, бунинг ҳисобига 850 та 
янги иш ўринлари яратилди.

Олтинчидан, жорий йилда 
вилоятда жами 546,8 млн. дол-
ларлик саноат ва қишлоқ хўжалиги 
маҳсулотлари экспорти амалга 
оширилиши ёки ўтган йилнинг шу 
даврига нисбатан 100,7 %ни ўсиши 
кутилмоқда. Жумладан:

— саноат маҳсулотлари экспорти 
331,1 млн. долларни (2019 йил-
нинг шу даврига нисбатан 100,3 %);

— мева ва сабзавот маҳсулотлари 
экспорти 215,7 млн. долларни 
(2019 йилнинг шу даврига 
нисбатан 100,9 %) ташкил этади.

Ўтган даврда вилоятдаги 663 та 
экспортёр корхоналар томонидан 
қишлоқ хўжалиги ва саноат 

маҳсулотлари экспорти амалга 
оширилди. Шундан 375 таси 
саноат ҳамда 288 таси қишлоқ 
хўжалиги маҳсулотларини экспорт 
қилишга ихтисослашган корхоналар 
ҳисобланади.

Пандемия бўлишига қарамасдан 
мамлакатимизда яратилган 
имкониятлар натижасида экспортёр 
корхоналар сони ўтган йилнинг 
шу даврига нисбатан 136 тага 
кўпайиб, улар томонидан 14,1 млн. 
долларлик саноат маҳсулотлари 
экспортга чиқарилди.

Еттинчидан, жорий йилнинг                      
1 декабрь ҳолатига кўра вилоятда  
66 845 та эҳтиёжманд оилалар 
“Темир дафтар”ларга киритилган. 
Уларда 274 минг 819 нафар аҳоли 
истиқомат қилади.

Ҳозирда эҳтиёжманд оилаларнинг 
43 минг 488 таси ёки 60 фоизи 
ҳудудлардаги туман ва шаҳар халқ 
депутатлари Кенгашлари қарорлари 
асосида эҳтиёжманд оилалар 
рўйхатидан чиқарилган ва шундан 
52 минг 367 тасини меҳнатга 
лаёқатли ишсизлар ҳисобланади.

Ҳозирда эҳтиёжманд оилаларнинг 
40 минг 415 таси ёки 60 фоизи 
ҳудудлардаги туман ва шаҳар халқ 
депутатлари Кенгашлари қарорлари 
асосида эҳтиёжманд оилалар 
рўйхатидан чиқарилди.

Бугунги кунгача 47 минг 625 та 
оилалардаги 50 минг 799 нафар 
(97%) фуқаро ишга жойлаштирилди. 
Шундан, 1-секторда 13,8 мингта 
(95%), 2-секторда 11,7 мингта 
(97%),  3-секторда 11 мингта (98%) 
ҳамда 4-секторда 14,3 мингта 
(98%) фуқароларнинг бандлиги 
таъминланди. 

“Темир дафтар”даги 2 571 
оилаларга даромад манбаларини 
яратиш мақсадида 32,8 млрд. сўм 
имтиёзли кредитлар ажратилди.

Қолган 1 568 нафар ишсизларни 
оилавий тадбиркорлик, қурилиш 
объектларига ва инвестиция 
лойиҳаларига ишга жойлаштириш 
орқали бандлигини таъминлаш 
бўйича барча зарур чоралар 
кўрилмоқда. 

Коронавирус пандемиясининг 
аҳоли турмуш даражасига салбий 
таъсирини юмшатиш ва кўмакка 
муҳтож оилаларни моддий қўллаб-
қувватлаш мақсадида вилоятдаги 
эҳтиёжманд оилаларга жами 94,1 
млрд. сўмлик моддий ёрдам 
пуллари ва зарур маҳсулотлар 
тарқатилди.

Саккизинчидан, ижтимоий 
соҳани ривожлантириш, аҳоли 
турмуш даражаси ва сифатини 
ошириш борасида ҳам қатор ижобий 
ишлар амалга оширилди. 

Хусусан, жорий йилда 731,4 
млрд. сўм маблағлар доирасида 
жами 336 та ижтимоий ва 
инфратузилма объектларида 
қурилиш-таъмирлаш ишларини 
амалга ошириш белгиланган 
бўлиб, мазкур объектлар бўйича 
640,7 млрд. сўм (88%) маблағ 
ўзлаштирилди.

Бунинг эвазига мазкур 
объектлардан жами 290 тасида 
қурилиш-таъмирлаш ишлари 
якунланиб, фойдаланишга 
топширилди.

Маълумот учун: 30 та 
мактабгача таълим, 30 та 
умумтаълим мактаблари, 
15 та соғлиқни сақлаш, 5 
та бошқа объектлар, 156 
та автомобиль йўллари 
объектлари, 17 та аҳоли 
яшаш пунктларида ичимлик 
сув таъминоти объектлари, 
30 та ирригация ва 
мелиорация объектлари 
фойдаланишга топширилган.

Жорий йил якунига қадар қолган 
46 та объектлар  фойдаланишга 
топширилади.

Хусусан, Фарғона шаҳрида 
барча қулайликларга эга бўлган 
“Президент мактаби” жорий 
йил якуни билан фойдаланишга 
топширилиши режалаштирилмоқда. 

Маҳаллий бюджет маблағлари 
ҳисобидан Марғилон шаҳрида 
“Рақамли технологиялар 
маркази” фаолияти йўлга 
қўйилганини ҳам қувонарли янгилик 
сифатида эътироф этиш мумкин. 

Ҳурматли депутатлар, сессия 
қатнашчилари! 

Умуман олганда, 2020 йилда 
вазият қанчалар оғир бўлмасин, 
муҳтарам Президентимиз томонидан 
ўз вақтида ва узоқни кўзлаб 
белгиланган амалий чора-тадбирлар 
натижасида вилоят ҳаётининг барча 

жабҳаларида ижобий ўзгаришлар 
кузатилди десам, муболаға 
бўлмайди.

Эришилган ютуқлар ўзимизники, 
эндиги вазифамиз келаётган 2021 
йил учун пухта тайёргарлик кўриш, 
аниқ режаларни ишлаб чиқиш 
ва уни амалга ошириш йўлида 
барча ресурсларни сафарбар этиш 
ҳисобланади.

Ҳурматли депутатлар! 

2021 йилда  амалга ошира-
диган ишларимиз, иқти- 
содий ва ижтимоий соҳалар- 
да олиб бориладиган ислоҳот- 
ларимизнинг устувор йўналиш-
лари ва вазифаларини белгилаб 
олишимиз керак. 

Вилоятимизда иқтисодий ўсишга 
эришишнинг асосий ва устувор 
йўналиши этиб, тадбиркорликни 
қўллаб-қувватлаш, ривожлантириш, 
ҳар бир ижро органларини 
тадбиркорларга кўмакчига 
айлантиришимиз зарур бўлади.

Тадбиркорларни қўллаб-
қувватламаган ҳоким, сектор 
раҳбари лавозимда ишлашга ҳақи 
йўқ ва Президент сиёсатининг 
хиёнатчиси сифатида баҳоланиб, 
қаттиқ жазоланади.

Тадбиркорларни доимий эшитиш 
ва қабул қилиш, масала ва 
муаммоларини ҳал этиш ҳар бир 
раҳбарнинг кунлик иши бўлади.

“Тадбиркорлар уйлари”нинг 
самарали ишлашини таъминлаш 
учун ҳокимнинг биринчи ўринбосари 
раҳбарлигида барча идора ва 
ташкилотлар биргаликда доимий 
шуғулланади. Боиси битта бинога 
кирганида тадбиркорнинг барча 
масаласи ҳал бўлиши керак.

Белгиланган вазифаларнинг 
амалга оширилиши ҳисобига 2021 
йилда  7,0 мингта тадбиркорлик 
субъектлари ташкил этилиб, 
улар сони 43,0 мингтага 
етказилади, банклар томонидан 
бу соҳага ажратилаётган 
кредитларни 2 баробар ошириб,                                                           
10 трлн. сўмга етказиш 
таъминланади.

Шунингдек:
— хизмат кўрсатиш дастури 

бўйича 100 млрд. сўм;
— “Ҳар бир оила – тадбиркор” 

дастури бўйича 250 млрд. сўм;
— “Ёшлар – келажагимиз” дастури 

бўйича 30 млрд. сўм;
— “Ҳунармандчилик” дастури          

доирасида 29,5 млрд. сўм;
— хотин-қизларни ва оилани 

қўллаб-қувватлаш жамоат фонди 
томонидан 12,5 млрд. сўм, жами                  
422 млрд. сўм кредит ажратилади.

Асосий эътибор кичик саноат 
зоналарини ташкил этишга 
қаратилади ва ҳозирда 50 та 
янги ташкил этилган кичик саноат 
зоналари тадбиркорларга жорий 
йил декабрь ва 2021 йил январь 
ойларида тўлиқ бўлиб берилади. 

Шунингдек, хизмат кўрсатиш 
соҳасини ривожлантиришга 
алоҳида урғу берган ҳолда 2021 йил 
давомида 1096 та хизмат кўрсатиш 
субъектлари ташкил этилади.

Вилоятнинг Данғара ва Ёзёвон 
туманлари ҳудудидан ўтган “А-373” 
автомобиль йўли ёқасида замонавий 
архитектура талабларига мос 
келадиган 456 та савдо ва хизмат 
кўрсатиш объектлари фаолияти 
йўлга қўйилади.

Икки ой давомида шаҳар ва туман 
секторлари раҳбарлари томонидан 
2021 йилда амалга ошириладиган 
лойиҳалар дастури қилинди ва 
куни кеча бўлиб ўтган сессияларда 
тасдиқланди. Унга кўра, жами 2505 
та лойиҳаларда 19,9 трлн. сўм 
(шундан, хорижий инвестиция 591,0 
млн. доллар) миқдорида маблағлар 
ўзлаштирилади ва 75,5 мингта янги 
иш ўринлари яратилади. 

1-секторларда – 5,9 трлн. сўмлик 
658 та лойиҳа, иш ўрни 22 826 та;

2-секторларда – 3,5 трлн. сўмлик 
752 та лойиҳа, иш ўрни 18 921 та;

3-секторларда – 2,7 трлн. сўмлик 
555 та лойиҳа, иш ўрни 12 592 та;

4-секторларда – 4,3 трлн. сўмлик 
493 та лойиҳа, иш ўрни 13 982 та.

Алоҳида таъкидлаш лозимки, 
ушбу лойиҳаларга сарфланадиган 
маблағларнинг 50 фоизи                          
(9,6 млрд. сўм) тадбиркорларнинг 
ўз маблағлари ҳисобига амалга 
оширилади. 

Иккинчидан, иқтисодий 
ривожланиш суръатлари паст дея 
баҳоланган 3 та туман вилоят 
ҳокимлигининг алоҳида диққат-
эътибори ва назоратида бўлади.

Давлат раҳбарининг 
“Ҳудудларни ижтимоий-иқтисодий 
ривожлантиришнинг рейтинг 
баҳолаш тизимини жорий этиш 
тўғрисида”ги қарорига асосан 
Ёзёвон, Қўштепа ва Фурқат 
туманларидаги аҳвол “қониқарсиз” 
деб баҳоланди. 

Ушбу “қизил” ҳудудларга тушган 
туманларда тажриба сифатида 
ихтисослашган технопарклар 
ташкил этамиз. Бунинг ҳисобига ҳар 
бир туманда 2-3 мингтадан иш 
ўринлари яратилади. 

Хусусан, Ёзёвон туманида 586 
млрд. сўмлик 111 та лойиҳа, 
Қўштепа туманида 638 млрд. сўмлик 
70 та лойиҳа ва Фурқат туманида 
781,3 млрд. сўмлик 55 та лойиҳа 
амалга оширилади.

Иккинчи йўналиш — 
саноат ва тармоқ кластерлари 
ривожлантирилади. Бунда 
корхоналараро кооперация 
алоқаларини кенгайтириш ва йирик 
корхоналар ўз атрофига кичик 
корхоналарни бирлаштириб, тўлиқ 
ишлаб чиқариш тизимини ташкил 
этиши керак бўлади.

Тармоқ кластерлари бугунги кунда 
пахта ва пиллачилик соҳасида 
ўзини оқлаяпти. Эндиликда халқ 
хўжалигининг барча соҳаларида, 
жумладан, мева-сабзавотчилик, 
узумчилик соҳалари, енгил саноат, 
чарм-пойабзал ва бошқа соҳаларга 
татбиқ этилади. 

Айниқса, қурилиш материаллари 
ишлаб чиқариш соҳасида 
кластерларни ривожлантиришга 
жуда муҳим йўналиш сифатида 
эътибор қаратамиз. Мисол учун, 
мамлакатимиздаги йирик “Қувасой 
цемент” корхонаси драбилка, 
замонавий қурилиш техникалари, 
тунелли қолиплар, панелли уйлар 
қуришга мос “ДСК” корхоналар 
ташкил этиб, битта-битта массивни 
олиб қурса бўлади.

Шунинг учун барча цемент ишлаб 
чиқарувчи корхоналар қурилиш 
кластерларига айлантирилади.

2021 йил биринчи ярим 
йиллигида саноат йўналишида 
ишлаб чиқилган жами қиймати 
1.8 трлн. сўм бўлган 26 та 
лойиҳаларни, 8 та цемент ишлаб 
чиқарувчи корхоналарни қурилиш 
кластерларига айлантириш орқали 
жами қиймати 1.7 трлн. сўм бўлган 
лойиҳаларни амалга оширишни 
таъминлашимиз лозим.

Яна бир муҳим масала — ма-
ҳаллийлаштиришни ривожлантириш 
бўлиб, вилоятга ва респуб-
ликага кириб келаётган импорт 
товарларини ўзимизда ишлаб 
чиқаришни йўлга қўйиш зарур.

Бу борада вилоятимизда 2021 
йилда маҳаллийлаштириш дас-
тури доирасида жами 116 
та лойиҳаларда 1,1 трлн. 
сўмлик импорт ўрнини босувчи 
саноат маҳсулотлари ишлаб 
чиқарилади. Натижада 108,0 
млн. долларлик импорт ўрнини 
босиш самарадорлигига эришилади 
ҳамда 845 та янги иш ўринлари 
яратилади.

Шунингдек, ер ости бойликларини 
ўрганиш ва уларни қайта ишлаш 
бўйича рўйхатларни ишлаб чиқиш; 

геология эксплуатациясини 
ташкил этиш бўйича таклиф 
киритиш ва бу соҳани 
маҳаллийлаштириш;

“Лойиҳалар фабрикаси”ни 
такомиллаштириш ва марказ 
ташкил этиш масалаларини 
вилоят ҳокимининг саноат-
ни ривожлантириш ва маҳал-
лийлаштириш бўйича маслаҳатчиси 
назоратга олади.

Хорижий инвестицияларни 
жалб этиш борасида — 2021 
йилда 500,0 млн. доллар 
миқдорида инвестицияларни жалб 
этишни олдимизга режа қилиб 
олганмиз. Бу йўналишда амалга 
ошириладиган 122 та лойиҳалар 
бўйича ҳозирги кунда тармоқ 
жадвалларини ишлаб чиқиш ва 
тасдиқлаш бўйича тегишли чоралар 
кўрилмоқда.

Хусусан, 2021 йилда вилоятда 
қуйидаги йирик инвестицион 
лойиҳалар амалга оширилади: 

— Бешариқ туманидаги 
«Farg’ona Yasin qurilish mol-
lari» МЧЖ ҚК томонидан 80,0 
млн. доллар тўғридан-тўғри 
хорижий инвестициялар жалб 
қилиниб, қурилиш материаллари 
ишлаб чиқариш лойиҳаси амалга 
оширилади;

— Фурқат туманидаги “BNBM 
building materials central Asia” МЧЖ 
томонидан қурилиш материаллари 
ишлаб чиқариш лойиҳасини амалга 
ошириш учун 50,0 млн. доллар 
миқдорида тўғридан-тўғри хорижий 
инвестициялар жалб этилади.

Энергетика соҳасида — 
Кореянинг “HYUNDAI ENGINEERING” 
CO.LTD компанияси билан Фарғона 
вилоятининг Қувасой шаҳрида 
жойлашган Иссиқлик энергия 
марказини модернизация 
қилиш лойиҳасини амалга ошириш 
чоралари кўрилади (лойиҳа 
қиймати қарийб 150 млн. АҚШ 
доллари).

Малайзиянинг “Clipper Energi” 
компанияси билан ҳамкорликда 

Бешариқ туманида қуввати 
1,5 минг мегаватт шамол 
ва қуёш энергияси ишлаб 
чиқаришни йўлга қўйиш бўйича 
1,2 млрд. долларлик инвестиция 
лойиҳасини амалга ошириш бўйича 
музокаралар олиб борилади.

Кейинги муҳим масала —
хорижда юрган ватандошларимиз 
жуда кўп. Бизнес билан шу-
ғулланадиганлари бор. Уларнинг 
аниқ рўйхатини олиш ва ҳар бири 
билан боғланиб, ўз юртларига 
келиб, сармояларини киритишига 
ундаш керак.

Нафақат хорижда, балки 
Тошкентда ва бошқа вилоятларда 
ҳам фаолият юритаётган 
юртдошларимизни чақириш лозим. 
2021 йилдан бошлаб бу масала 
билан ҳар бир сектор раҳбари 
шуғулланади.

Барча вилоят ташкилотлари 
раҳбарлари ҳам қайси тоифадан 
бўлишидан қатъи назар биттадан 
хорижда юрган ва биттадан 
ўзимизда юрган тадбиркорларни 
топиб, лойиҳа қилдириш 
чораларини кўради.

Умуман олганда, бугундан бошлаб 
ҳамма тадбиркорларни топиш, 
қўллаб-қувватлаш, хорижий ва 
маҳаллий сармоядорлар топиш ва 
лойиҳалар қилдириб, амалга татбиқ 
этиш билан шуғулланади.

Экспортни қўллаб-қувватлаш 
ва миқдорини ошириш бўйича 
аниқ чора-тадбирларни белгилаб 
олганмиз. Бу йўналишда ҳар 
бир ҳудудда экспорт штаблари 
ташкил этилиб, инвестиция бўйича 
ўринбосарлар бошқаради. Сектор 
раҳбарлари ҳам ўзининг режаси 
бўйича жавоб беради.

Бир сўз билан айтганда, 2021 
йилда вилоят бўйича жами 570,0 
млн. долларлик саноат ва қишлоқ 
хўжалиги маҳсулотлари экспорти 
амалга оширилади.

Учинчи йўналиш, бугунги кунда 
кам қувватда, эски, иқтисодий 
самарасиз ишлаб келаётган саноат 
корхоналарини модернизация 
қилиш орқали тўлиқ қувват билан 
ишлашини таъминлаш ҳисобланади. 

Мисол учун, вилоят иқтисодиёти-
нинг устуни бўлиб келган Фарғона 
нефтни қайта ишлаш заводининг 
бугунги аҳволи қониқарли эмас. Бир 
вақтлар ушбу корхонада 15 минг 
одам ишлаб, вилоят бюджетини 
50-55 фоизини берган. Ҳозирда 
корхона 30 фоиз қувватда 
ишламоқда, холос, ишчилар сони 
7,5 мингга тушиб қолган, тўлаётган 
солиқ умумий тушумда атиги 15-16 
фоизни ташкил этади.

Шуни инобатга олган 
ҳолда, Фарғона нефтни қайта 
ишлаш заводида 2021 йилдан 
модернизация бошланади ва 2022 
йил якуни билан рақобатбардош 
замонавий корхонага айланади.

Модернизация жараёнида 
бўшайдиган ер майдонлари ва 
бинолар ўрнида “Қиргули саноат 
зонаси” ташкил этилади ва бу 
ҳудудда замонавий ишлаб чиқариш 
корхоналари фаолияти йўлга 
қўйилади.

Шунингдек, ҳозирда бўш, 
ишламай турган ёки кам қувватда 
ишлаётган корхоналарга таъсирчан 
солиқ механизми қўллаш, 
хусусийлаштириш ва бошқа 
самарали усуллар орқали ишга 
тушириш чоралари кўрилади.

Мисол учун, Қува туманидаги 
“Қува қандолатлари” МЧЖ, 
“Қува консерва” ёки Қўқон 
шаҳридаги “Қўқон механика 
заводи”ни келтириш мумкин.

Шу билан бирга “Қўқон” 
эркин иқтисодий зонасида 
бўш турган 180,0 гектар ер 
майдонларини истиқболли 
лойиҳалар учун маҳаллий ва 
хорижий инвесторларга беришни 
якунлаймиз.

Юқоридаги чора-тадбирларни 
амалга ошириш ҳисобига 2021 
йил якуни билан вилоят ялпи 
ҳудудий маҳсулот ҳажми 3,4 
трлн. сўмга ошади, 2,8 трлн. 
сўм солиқ базаси яратилиб, 
маҳаллий бюджетга 245 млрд. 
сўм қўшимча маблағ жалб 
этилади.

Тўртинчи йўналиш, келгуси 
йилда қурилиш соҳасини 
ривожлантиришга устувор вазифа 
сифатида асосий эътиборни 
қаратамиз. 

2021 йилги Инвестиция дас-
тури доирасида 724,2 млрд. 
сўм маблағлар ўзлаштирилиши 
ҳисобига 93 та ижтимоий ва 
инфратузилма объектларида 
қурилиш, реконструкция қилиш 
ва мукаммал таъмирлаш ишлари 
амалга оширилади.

Маълумот учун: 

— 16 та мактабгача таълим 

муассасаларида 74,5 млрд. 
сўмлик;

— 30 та умумтаълим мактаб-
ларида 157,2 млрд. сўмлик;

— 15 та соғлиқни сақлаш 
объектларида 95,3 млрд. сўмлик;

— 5 та спорт объектларида 
16,9 млрд. сўмлик;

— 2 та олий таълим 
муассасаларида — 18,0 млрд. 
сўмлик;

— 7 та мелиорация 
объектларида — 9,1 млрд. 
сўмлик;

— 8 та ирригация 
объектларида — 56,3 млрд. 
сўмлик;

— 4 та автомобиль йўлларида 
— 61,0 млрд. сўмлик;

— 2 та ичимлик ва оқова суви 
объектларида — 42,3 млрд. 
сўмлик;

— 1 та иссиқлик таъминоти 
объектида — 47,7 млрд. сўмлик;

— 3 та бошқа объектларда 
— 145,6 млрд. сўмлик ишлар 
бажарилади.

Энг аввало, йирик шаҳарларимиз 
– Марғилон ва Қўқон шаҳарлари 
Бош режаларини кўриб чиқиб, 
тегишли ўзгартиришлар киритилади. 
Олтиариқ туманининг Тинчлик 
шаҳарчаси ва Бувайда туманининг 
Янгиқўрғон шаҳарчаси Бош режалари 
ишлаб чиқилади.

Ҳудудларда кўп қаватли уй-жой 
фонди бозорини яратиш мақсадида 
барча коммуникацияни ҳисоб-китоб 
қилган ҳолда массивлар танланиб, 
йўлдош шаҳарчаларга айлантириш 
лойиҳаларини амалга ошириш 
бўйича ишларни бошлаганмиз.

Бу борада 2021 йил  Наврўз 
байрамига 300 та кўп қаватли 
11,2 мингта хонадондан иборат 
уйларни фойдаланишга топшириш 
бўйича хусусий пудрат ташкилотлари 
томонидан қурилиш ишлари жадал 
олиб борилмоқда.

Бир сўз билан айтганда, аҳолини 
уй-жойларга бўлган эҳтиёжини 
қондириш мақсадида ҳар йили 
шундан кам бўлмаган миқдорда 
уйлар қуриш чораларини кўрамиз.

Бундан буёғига қишлоқларда ҳам 
кўп қаватли уйлар қурилади. Якка 
тартибда уй-жой қуриш учун ер 
бериш қатъий тақиқланади.

Аҳолини ичимлик суви билан 
таъминлаш, канализация тизимини 
такомиллаштириш борасида 
муаммоларни ўрганиб чиқиб, ҳал 
этиш бўйича зарур чора-тадбирларни 
амалга оширамиз.

Транспорт тизимини 
ривожлантириш бўйича — 2021 
йилда 150 та замонавий автобуслар 
ва 50 та микроавтобуслар сотиб 
олинади;

— Қўштепа тумани аҳолисига 
сифатли ва намунали хизмат 
кўрсатиш мақсадида замонавий 
автостанция қурилади;

— йўловчиларга қулай ва арзон 
автобус хизматини кўрсатиш 
мақсадида 7 та янги автобус 
йўналишларини очилади:

(“Янгиқўрғон-Узумчилик”, 
“Бағдод-Дўстлик” шаҳар атрофи, 
“Риштон-Айланма” шаҳар 
атрофи, “Илғор-Марказ” шаҳар 
ичи, “Қўқон-Урганжи” шаҳар 
атрофи, “Бағдод-Уйрат” шаҳар 
атрофи, “Қўқон-Марғилон” вилоят 
ичи шаҳарлараро); 

— вилоят Автомобиль йўллари 
бош бошқармаси ва маҳаллий 
ҳокимликлар билан ҳамкорликда 
446 та автобекатларни қуриш ва 
таъмирлаш, уларни ақлли бекатларга 
айлантириш мақсадида ташаббускор 
тадбиркор ёшларга берилади. Бунинг 
учун вилоят ҳокимининг ўринбосари 
Д. Ҳожиаҳмедов, Ёшлар ишлари 
агентлиги вилоят бошқармаси 
(Ғаниев) билан биргаликда дастур 
ишлаб чиқади.

Бешинчи йўналиш, қишлоқ 
хўжалигида: 

1) Аҳолининг озиқ-овқат 
хавфсизлигини таъминлаш 
борасида:

вилоятда 2021 йил ҳосили 
учун 354,1 минг гектар экин ер 
майдонларида, шундан 246,1 
минг гектар аосий, 90 минг 
гектар такрорий ҳамда 18 минг 
гектар оралиқ майдонларга қишлоқ 
хўжалиги экинлари экилади 
ҳамда қишлоқ хўжалиги экинлари 
экиладиган асосий майдонлар ўтган 
йилга нисбатан 4513 гектарга 
кўпайтирилади.

Шу билан бирга 2021 йилда эртаки 
экинлардан ва ғалладан бўшайдиган 
72,6 минг гектар ҳамда 15,1 минг 
гектар боғ ва ток қатор ораларида 
қишлоқ хўжалиги экинлари 
етиштирилади.

Аҳоли томорқаларидан 
самарали фойдаланиш мақсадида 
мавжуд 584,3 мингта аҳоли 

хонадонларидаги 41 минг гектар 
томорқа ерларининг 18 минг 
гектарига тўқсонбости, 23 минг 
гектарига эртаки ва 34 минг 
гектарига ўртаки экинлар экиш 
ишлари ташкил этилади.

Бу тадбирлар натижасида 3087 
минг тонна, шундан, 716 минг 
тонна бошоқли дон, 262 минг тонна 
пахта, 1383 минг тонна сабзавот, 
85 минг тонна полиз, 141 минг 
тонна картошка, 8,3 минг тонна 
мойли, 43 минг тонна дуккакли, 
387 минг тонна мева, 22 минг 
тонна узум, 140 минг тонна гўшт, 
780 минг тонна сут, 20 минг тонна 
балиқ, 500 млн. дона тухум ишлаб 
чиқарилди.

2) Қулай агробизнес муҳитини 
ва қўшилган қиймат занжирини 
яратиш бўйича:

2021 йилда вилоятнинг барча 
туманларида пахта хом ашёси 
етиштириш кластер усулда амалга 
оширилади ҳамда пахта-тўқимачилик 
кластерлари томонидан қўшилган 
қиймат занжирини яратиш мақса-
дида ҳудудларда қиймати 1 
трлн. 730 млрд. сўмлик 23 та 
инвестицион лойиҳалар амалга 
оширилади.

Ғаллачилик кластерлари 
фаолиятини қўллаб-қувватлаш 
мақсадида 2021 йил ҳосили учун 
бошоқли дон экилган майдонларнинг 
камида 40 фоизи ғаллачилик 
кластерлари учун ажратилади.

Мева-сабзавот маҳсулотлари 
етиштириш ҳажми ва сифатини 
ошириш, шунингдек, маҳсулотнинг 
реализация қилиш жараёнини 
соддалаштириш мақсадида 
барча ҳудудларда 33 та мева-
сабзавотчилик кластерлари 
фаолияти йўлга қўйилади.

Уларга аҳоли ва деҳқон хўжалик-
ларидаги 11,8 минг гектар 
мевали боғ ва узумзорлар ҳамда 
фермер ва бошқа қишлоқ хўжалиги 
корхоналаридаги 42 минг гектар 
мевали боғлар ва 1401 гектар 
токзорлар фюьчерс шартномалари 
асосида ихтиёрий бириктирилади. 

Шунингдек, пиллачиликда 
маҳсулот етиштириш, дастлабки 
ва чуқур қайта ишлаш жараёнида 
қўшилган қиймат занжирини тўлиқ 
қамраб олиш мақсадида мавжуд              
6 та пиллани қайта ишлаш 
корхоналариниг моддий-техника 
баъзаси кенгайтирилади ҳамда 
Қувасой, Фарғона шаҳарлари ҳамда 
барча туманларда пиллачилик 
кластерлари ташкил этилади.  

3) Табиий ресурслардан оқи-
лона фойдаланиш ва атроф-
муҳит муҳофазасини таъминлаш 
бўйича:

вилоятда 2021 йилда 6097 гек-
тар майдонлар фойдаланишга 
киритилди (шундан, 2720 гектар 
оборотдан чиққан экин ер 
майдонлари фойдалинишга 
қайтарилади ва 3377 гектар ерлар 
ер ости сувлари ҳисобига оборотга 
киритилади). 

Шунингдек, 180,0 млн. м3 ҳажм-
даги йирик гидротехник иншооат 
(Марказий Фарғона сув омбори) қу-
риш ишлари якунланади.

4) Қишлоқ хўжалигида илм- 
фан, таълим, ахборот ва мас-
лаҳат хизматлари тизимини 
ривожлантириш бўйича:

қишлоқ хўжалиги билим ва 
инновациялар тизими (AKIS) 
доирасида “Ягона дарча” тамойили 
асосида фаолият олиб борадиган 
давлат муассасаси шаклидаги 
Фарғона вилояти “Агрохизматлар 
маркази” ташкил этилади.

Шунингдек, соҳага замонавий 
иновацион технологияларни 
жорий этиш ишлари ҳажми жорий 
йилга ниссбатан икки баробарга 
оширилади.

Хусусан, 50,2 минг гектар 
майдонларда сувни тежайдиган 
технологиялар, шундан, 21,7 минг 
гектар томчилатиб, 2,7 минг гектар 
ёмғирлатиб, 15,8 минг гектар лазер 
текислаш, 10,0 минг гектар кўчма 
эгилувчан қувур орқали суғориш 
тизими жорий қилинади.

Олтинчи йўналиш, туризм ва 
спортни ривожлантириш:

1) Туризмни ривожлантириш 
йўналишида 2021 йилда жами 
қиймати 212,8 млрд. сўмлик 14 та 
лойиҳа амалга оширилади.

2) “Водий ҳалқаси” (Fergana Valley 
Circuit) номли маршрутнинг интернет 
ва мобиль иловалар орқали барча 
фойдалана оладиган электрон 
харитасини ишлаб чиқиш орқали 
туристларга қулайлик яратилади.

3) Фарғона туманининг “Водил”, 
“Аввал”, “Саткак” МФЙлари, 
Олтиариқ туманининг “Қизилтепа”, 
Риштон туманининг “Мискин”, 
“Чиннигарон”, Марғилон 
шаҳрининг “Ёрқин” МФЙларида 36 
та оилавий меҳмон уйлари ташкил 
қилинади.

4) Қува туманидаги “Каркидон” 
сув омборининг муҳофаза ҳудудида 
жойлашган ҳамда Фарғона тумани, 
«Шоҳимардон» МФЙда ишламай 
турган дам олиш масканларининг 
фаолиятини тиклаш чоралари 
кўрилади.

Шунингдек, тоғли ҳудудларда 
туризмни ривожлантириш бўйича  
альпинизм, треккинг (тоғда пиёда 
юриш) ва осма дор йўллари (канатка) 
ташкил этиш лойиҳалари амалга 
оширилади.

5) Вилоятда туризм салоҳиятини  
кенг намойиш этиш ва сайёҳлар 
оқимини кўпайтириш мақсадида 
“Атлас байрами”, “Аския кечалари”, 
“Дорбозлар ва полвонлар”, “Респуб-
лика ҳунармандлар фестивали”, 
“Узум сайли” каби фестиваллар 
ташкил этилади.

6) Вилоятнинг Туркия Республикаси 
билан савдо-иқтисодий ва сайёҳлик 
муносабатлари ривожланган 
“Фарғона” халқаро аэропортидан 
Туркиянинг Истанбул шаҳрига чартер 
рейслар йўлга қўйилади.

7) Марғилон ва Риштон шаҳар-
ларидаги Бурҳониддин Марғиноний 
ар-Рошидонийнинг шариат ва фикҳ 
илми бўйича мусулмон давлатлари 
ўртасида илмий конференциялар 
ўтказиш, экскурсиялар уюштириш 
(Ислом давлатлари бўйича) чоралари 
кўрилади.

Бундай тадбирларни амалга 
оширилиши натижасида, 2021 йил 
давомида туризм соҳасида хорижий 
сайёҳлар сони 250 мингтага етиши 
кўзда тутилмоқда.

Спортни ривожлантириш 
борасида — 2021 йил давомида 
Инвестиция дастури доирасида 5 та 
йирик спорт объектлари (16,9 млрд. 
сўм) ва ташаббускор тадбиркорлар 
томонидан 51 та (32,4 млрд. ўз 
маблағи, 33,4 млрд. сўм кредит) янги 
лойиҳалар амалга оширилади. Бу 
мақсадларга қарийб 83 млрд. сўм 
маблағ йўналтирилади.

(20 та спорт зал, 8 та тренажёр 
ва фитнес, 4 та очиқ ва ёпиқ сузиш 
ҳавзалари, 19 та табиий ва сунъий 
қопламали футбол майдонлари).

Шунингдек, ҳудудларда 
жами 130 км. дан иборат 
бўлган аҳолининг велосипед ва 
пиёда ҳаракатланишлари учун 
“Саломатлик йўлаклари” ташкил 
қилинади. 

Ҳудудлардаги халқ таълими 
муассаса ва ташкилотлари ихтиёрида 
бўлган 268 та спорт иншоотларини 
таъмирлаш ва зарур спорт жиҳозлари 
билан таъминлаш, шунингдек, ушбу 
спорт иншоотларида 804 та спорт 
тўгараклари фаолиятини қайта 
тиклаш орқали 22 000 нафарга 
яқин аҳоли ва ёшлар спортга жалб 
этилади. 

Бунинг ҳисобига, вилоят бўйича 
спорт билан шуғулланувчилар 
сонини умумий аҳоли сонига 
нисбатан қарийб 30 фоизга 
оширишга эришилади. 

Вилоятдаги барча ёш тоифасидаги 
аҳоли, айниқса, ёшларни жисмоний 
тарбия ва оммвий спортга жалб этиш 
мақсадида 2021 йил давомида 4520 
та оммавий спорт мусобақалари, 420 
та вилоят биринчиликлари ҳамда 
171 та ўқув машғулот йиғинлари 
ўтказилади. 

Шу билан бирга вилоятдаги барча 
меҳнат жамоаларини спортга жалб 
этиш юзасидан ҳар ҳафтанинг 
жума ва шанба кунлари спорт 
мусобақалари ўтказилади. Бир сўз 
билан айтганда, аҳоли ўртасида 
соғлом турмуш тарзини жорий этиш 
билан барча шуғулланади.

Еттинчи йўналиш, ижтимоий 
соҳани ривожлантириш борасида:

1) Соғлиқни сақлаш тизимини 
ривожлантириш, моддий-техника 
базасини мустаҳкамлаш борасида 
давлатимиз раҳбарининг 2020 йил 12 
ноябрдаги ПФ-6110-сонли Фармонига 
асосан бирламчи тиббий-санитария 
ёрдами муассасалари фаолиятига 
мутлақо янги механизмларни жорий 
қилиш ва соғлиқни сақлаш тизимида 
олиб борилаётган ислоҳотлар 
самарадорлигини янада ошириш 
чоралари кўрилади.

Фармонга мувофиқ, Марғилон 
шаҳри ва Олтиариқ туманида 
жорий йил якунига қадар 
такомиллаштирилган тиббий 
профилактика ва патронаж хизмати 
устувор равишда тўлиқ жорий 
қилинади. 

“Фарғона жамоат саломатлиги 
тиббиёт институтини ташкил этиш 
тўғрисида”ги ПҚ-4911-сонли қарорга 
асосан институт фаолиятини 
тўлақонли йўлга қўйиш бўйича 
қарорда белгиланган топшириқлар 
ижроси таъминланади.

Шу билан бирга хусусий тиббиёт 
секторини ривожлантириш борасида 
умумий қиймати 367,0 млрд. сўм 
бўлган 13 та лойиҳалар амалга 

оширилади. 
Мисол учун, Фарғона шаҳрида 

“Меридиан Диагностик Хоспитал” 
МЧЖ томонидан Россия, Туркия 
ва Ҳиндистон давлатлари билан 
ҳамкорликда 24,0 млн. доллар 
маблағ ҳисобига кўп тармоқли 
стационар ташкил этилади.

Қўқон шаҳрида “Йигитов клиник” 
хусусий корхонаси томонидан 57 
млрд. сўм маблағ ҳисобига кўп 
тармоқли стационар фаолияти йўлга 
қўйилади. 

2) Халқ таълими тизими бўйича 
— ўқувчиларни таълим-тарбияси 
билан шуғулланиш, таълим сифатини 
яхшилаш кундалик фаолиятимизнинг 
ажралмас қисми бўлиб қолади.

Давлатимиз раҳбари бу масалага 
давлат сиёсати даражасида аҳамият 
қаратаётганликлари барчамизга 
маълум. Ўқувчиларга таълим-тарбия 
ва илм беришни сифат даражасини 
юқори босқичга олиб чиқиш 
мақсадида халқ таълими бошқармаси 
ва унинг қуйи бўлимлари 
раҳбарларига ҳокимларнинг 
малаҳатчиси мақоми берилди.

Шундан келиб чиқиб, 2021 йил 
давомида: 

— Ўзбекистон Республикаси Пре- 
зидентининг 2020 йил 6 ноябр-даги 
ПФ-6108-сонли Фармонига мувофиқ, 
навбатлилик коэффициенти 0,7 дан 
паст бўлган 38 та мактабларни 
тажриба-синов тариқасида хусусий 
сектор вакилларига 5 йилга ишончли 
бошқарувга бериш; 

— вилоятдаги умумтаълим 
мактабларида фаолият кўрсатаётган 
ўрта махсус маълумотли педагоглар 
сонини 4,3 фоиздан — 3 фозига 
тушириш;

— шаҳар ва туманлардаги 
190 та мактаблар негизида 
ихтисослаштирилган синфлар 
ташкил этиш. Уларнинг 95 
тасини математика фанига, 60 
тасини кимё-биология фанига, 
35 тасини информатика фанига 
ихтисослаштириш;

— умумтаълим мактаблари 
битирувчиларини олий таълим 
муассасаларига ўқишга киришини 
камида 25-30 фоизга етказиш;

— вилоятдаги умумтаълим 
мактаблари ўқитувчи ва 
ўқувчиларини 2021 йилда илк 
маротаба халқаро тадқиқотларида 
(PISA, TIMSS, PIRLS халқаро баҳолаш 
дастури) иштирок этишга тайёрлаш;

— таълим сифати паст, моддий-
техника таъминоти етарли бўлмаган 
100 та умумтаълим мактабларини 
“намунали мактаблар”га айлантириш; 

— умумтаълим мактабларидаги 
250 нафардан зиёд директорлар 
ҳамда 10 425 нафар педагог 
ходимларни 2021 йил давомида 
малакасини ошириш чоралари 
кўриш.

Шунингдек, Қўқон шаҳридаги 
41 та умумтаълим мактаблари 
рақамлаштирилади. 

3) Вилоят бўйича 3-7 ёшдаги 
болаларни мактабгача таълимга 
қамров кўрсаткичини ошириш 
мақсадида 2021 йил давомида:

— тўлиқ қувватда ишламаётган 
ташкилотларнинг 25 та гуруҳ 
хоналарини таъмирлаш;

— 7 та педагогика коллежлари 
базасида янги давлат мактабгача 
таълим ташкилотини ташкил этиш;

— 16 та давлат мактабгача таълим 
муассасаларида инвестиция дастури 
доирасида қурилиш-таъмирлаш 
ишларини олиб бориш;

— мактабгача таълим 
ташкилотларининг бўш турган 
майдонларига 60 та енгил типдаги 
боғчалар (контейнерли) қуриш 
ҳисобига 24,5 минг нафар бола-
ларни қўшимча қамраб олиш ва 
қамров кўрсаткичларини 75,0 
фоизга етказиш белгилаб олинган. 

4) Олий таълим муассасалари 
фаолиятини такомиллаштириш, 
янги олийгоҳлар ташкил этиш 
борасида 2021 йилда Туркиянинг 
“Бурса Улудаг” университетининг 
Марғилон шаҳрида “Тўқимачилик 
технологиялари ва тўқимачилик 
муҳандислиги” институти филиали 
ташкил этилади;

Ўзбекистон давлат Жисмоний 
тарбия ва спорт университетининг 
Фарғона филиали фаолияти йўлга 
қўйилади;

Қўқон автотранспорт коллежи 
негизида Тошкент давлат Транспорт 
университетининг Фарғона транспорт 
институтини ташкил этиш чоралари 
кўрилади. 

Шунингдек, АҚШнинг “Webster” 
университети филиалини ташкил 
қилиш режалаштирилмоқда. Жаҳон 
университетлари рейтинггида 
601-ўринда турган Мисрнинг 
“Oстоber 6 University”, 
Малайзиянинг “City University” 

олийгоҳлари билан ҳамкорликни 
ривожлантириш бўйича ишлар олиб 
борилади.

Бир сўз билан айтганда, илм-
фан, маданият ва санъат, адабиёт, 
спорт соҳаларини ривожлантириш, 
маънавий-маърифий ишлар 
самарадорлигини ошириш, 
ёшларнинг, айниқса, қизларимизнинг 
истеъдод ва қобилиятини рўёбга 
чиқариш борасида  амалга 
оширилаётган бу ишларнинг барчаси 
юртимизда Учинчи Ренессанс — 
миллий тараққиётимизнинг янги 
даври пойдеворини яратишга 
хизмат қилиши шубҳасиз.

5) Касб-ҳунарга ўргатиш ва 
миграция масалалари бўйича:

Хорижга чиқиб кетаётган миг-
рантларга касб-ҳунар ва чет 
тилларини ўргатиш, шунингдек, 
ушбу мигрантларни тартибли меҳнат 
миграцияси билан қамраб олиш 
бўйича қабул қилинган Фармон ва 
қарорлар асосида ишлар ташкил 
этилмоқда.

Бу йўналишдаги ишларни тизимли 
ташкиллаш масаласида 2020 йил 15 
сентябрдаги ПҚ-4829-сонли қарорга 
асосан Ташқи меҳнат миграция 
агентлигининг Фарғона вилояти 
филиали раҳбари — Фарғона 
вилояти ҳокими ёрдамчиси этиб 
тайинланди.

Тартибли меҳнат миграциясини 
амалга ошириш борасида Фарғона 
шаҳрида саноат касб-ҳунар 
коллежида ташкил этилган вилоят 
“Ишга марҳамат” мономаркази 
ва унинг 17 та филиалларида, 
шунингдек, 22 та касб-ҳунар 
мактаблари, 7 та техникум, 5 та 
коллежларда қисқа муддатли касб-
ҳунарга ўргатиш курсларини ташкил 
этиш орқали йилига 12,0 минг 
нафардан ортиқ ишсиз ва хорижда 
ишлаш истагида бўлган фуқаролар 
ўқув курсларига қамраб олинади.

Бунинг ҳисобига Россия ва бошқа 
ривожланган хорижий давлатларга 
меҳнат бозорида талаб юқори 
бўлган йўналишларига қарийб 
10 минг нафар фуқароларни 
ташкилий тартибда юбориш ва ишга 
жойлаштириш чоралари кўрилади.  

Саккизинчи йўналиш, аҳолини 
ижтимоий ҳимоя қилиш:

1) Бугунги кунда “Темир даф-
тар”да қолаётган, 16 629 та 
оилаларда истиқомат қилаётган          
15 061 нафар фуқаролар иш билан 
таъминланган бўлса-да, топаётган 
даромадлари оиласини тўлиқ моддий 
таъминлашга етмай қолмоқда. 

Шу йил якунига қадар ушбу 
оилаларнинг даромадларини 
оширишга ҳамда меҳнатга лаёқатли 
ишсиз 1568 нафар фуқароларни 
тўлиқ иш билан таъминлаш чоралари 
кўрилади.

2021 йилда “Темир дафтар”дан 
чиқариш имконияти чекланган                       
9 801 та доимий ижтимоий ҳимояга 
муҳтож оилалар билан ишлаш 
тизими яратилади. 

Маълумот учун:

— 839 та оилада оғир 
касаллари бор;

— 260 та оилада 5 ва ундан 
ортиқ фарзандлари мавжуд;

— 2 173 та оилада 
боқувчисини йўқотган (бева 
аёллар); 

— 4 815 та оилада ногиронлар 
яшайди;

— 1714 та оилалар якка-ёлғиз 
кексаларни ташкил этади.

2) Ишсиз ёшлар бандлигини 
таъминлаш мақсадида давлатимиз 
раҳбарининг топшириқларига асосан 
вилоятдаги 817 445 нафар ёшлар 
(18-30 ёш) хонадонма-хонадон 
хатловдан ўтказилиб, анкета 
сўровномалари тўлдирилди ва 
электрон базага рўйхатга олинди. 
Навбатдаги вазифамиз – уларни 
белгиланган мезонлар асосида 
“Ёшлар дафтари”га киритиш 
давом этяпти. 

3) Бу борада олиб бораётган барча 
ишларимиз энг қуйида ҳам ижросини 
таъминлашга масъул бўлган 
маҳалла фуқаролари йиғинлари 
нуфузини кўтариш, уларнинг ҳам 
масъулиятини ошириб, ўқитиб, 
ўргатиб бориш сиёсатимизнинг 
ажралмас қисми бўлади.

Бунинг учун мавжуд 1 041 та 
маҳалла фуқаролар йиғинларини 
бинолар билан тўлиқ таъминлаш, 
таъмирга муҳтожларини таъмирлаш, 
моддий-техник базасини 
мустаҳкамлаш чоралари кўрилади.

Айниқса, ўз хизмат биносига 
эга бўлмаган 45 та МФЙлар 
биноларини шу йил охирига қадар 
қуриб битказиш, тасдиқланган 

дастурга мувофиқ, давлат-хусусий 
шериклик тамойили асосида 
қурилиши режалаштирилган 124 
та лойиҳаларни муддатидан олдин 
ишга тушириш бўйича ишлар ташкил 
этилади.

“Аёллар дафтари”ни 
шакллантириш бўйича берилган 
топшириқлар асосида вилоятдаги 
803 393 нафар аёлар (30 ёшдан 
юқори) хонадонма-хонадон хатловдан 
ўтказилиб, анкета сўровномалари 
тўлдирилди ва электрон базага 
рўйхатга олинди. Эндиги вазифамиз – 
уларни белгиланган мезонлар асосида 
“Аёллар дафтари”га киритиш ва 
уларнинг бандлигини таъминлаш 
ҳисобланади. 

Шунингдек, оилавий ажримларни 
камайтириш, ажрим ёқасига келиб 
қолган 2355 та оилани яраштириш 
бўйича тегишли чора-тадбирлар 
амалга оширилади.

Тўққизинчи йўналиш, IT со-
ҳасини ривожлантириш борасида 
ҳар бир ҳудудда IT парк ўқув 
марказларини ташкил этиш бўйича 
Марғилон, Қўқон шаҳарлари, 
Данғара, Ёзёвон, Сўх, Фурқат 
ва Бувайда туманларида “Рақамли 
технологиялар” ўқув марказлари 
фаолияти йўлга қўйилди.

2020 йил якунига қадар худди 
шундай ўқув марказлари Қувасой 
шаҳри, Бағдод, Олтиариқ, 
Ўзбекистон ва Қува туманларида 
ташкил этилиши белгиланган.

“Рақамли Ўзбекистон–2030” 
стратегияси доирасида 2020-
2022 йилларда Фарғона вилоятини 
рақамли трансформация қилиш 
дастури тасдиқланган бўлиб, унга 
кўра вилоятда 46 та лойиҳалар 
амалга оширилади. 

Шу билан бирга ҳудудларни 
рақамли трансформация қилиш 
бўйича Ёзёвон ва Бағдод 
туманларини намуна сифатида 
танлаб олиниб, тегишли “Йўл 
хариталари” тасдиқланган. “Йўл 
хариталари” бўйича 2020 йил 
якунига қадар Ёзёвон тумани ҳамда 
2021 йилнинг биринчи чораги 
давомида Бағдод тумани рақамли 
трансформация қилинади.

Ўнинчи йўналиш, аҳоли 
мурожаатлари билан ишлаш тизими 
изчил давом эттирилади.

Халқ қабулхоналари фаолиятини 
кучайтириш, аҳолининг ариза-
мурожаатларини кўриб чиқиш 
жараёнлари ва самарадорлиги 
қаттиқ назоратга олинади.

Фарғона шаҳрида, кейинчалик 
Қўқон ва Марғилон шаҳарларида 
“Халқ назорати” онлайн 
платформасини ишга туширамиз.

Муаммоларни секторлар томонидан 
хонадонбай ўрганиш ва ҳал этиб 
бориш, секторларда аҳолини доимий 
қабул жадвалларини шакллантириб, 
доимий қабулларни ўтказиб, масала 
ва муаммоларни ечиб боришга қараб 
сектор раҳбарлари фаолиятига баҳо 
бериш тизими жорий қилинади.

Бундан ташқари, 2021 йилда 
вилоятда халқаро ва мамлакат 
миқёсида қуйидаги адабий, 
маънавий-маърифий тадбирлар 
ўтказилади:

— Фарғона давлат университетида 
улуғ адиб ва шоир Асқад Мухтор 
таваллудининг 100 йиллигига 
бағишланган илмий-адабий анжуман 
ўтказилади (2020 йил декабрь);

— Ўзбекистон халқ шоири, 
Ўзбекистон Қаҳрамони Эркин 
Воҳидов таваллудининг 84 
йиллиги мамлакат миқёсида кенг 
нишонланади (2020 йил 27-28 
декабрь);

— “Буюк мутафаккир, жаҳон 
цивилизациясига бебаҳо ҳисса 
қўшган аллома зотлар — Аҳмад 
ал-Фарғоний ва Бурҳониддин ал-
Марғилоний маданий меросининг 
аҳамияти” мавзусида халқаро илмий-
амалий конференция ўтказилади 
(2021 йил май);

— Қўқон адабий муҳити етиш-
тирган, дунё тамаддуни ривожига 
юксак ҳисса қўшган ўзбек адабиё-ти 
намояндалари умрбоқий хазина-
сининг тутган ўрнига бағишланган 
“Халқаро Қўқон адабий форуми” 
ташкил этилади (2021 йил май); 

— “Водий овози” кўрик-танлови 
ўтказилади, шунингдек, мақом, 
эстрада ва опера йўналишида ёш 
ижрочи хонандалар халқаро кўрик 
танлови ташкил этилади. Бунинг 
учун бир ой ичида Низом ва қарор 
ишлаб чиқамиз.

Якунда шуни айтмоқчиманки, бу 
вазифаларни аҳил бўлиб, бир ёқадан 
бош чиқариб, темир интизом ва 
кучли ижро назоратини йўлга қўйиб, 
амалга оширишимиз лозим бўлади.

Муҳтарам Президентимиз бизга 
аниқ вазифа ва мақсадларни бел-
гилаб бермоқдалар.

Биз ақл билан ҳар бир ишни ти-
зимли йўлга қўйиб, талабчанликни 
ошириб ҳаракат қилсак, ушбу улкан 
вазифаларни бажариб, халқимиз 
олдида, муҳтарам Президентимиз 
олдида юзимиз ёруғ бўлади.

Сизлар билан синовли, оғир 
ўтаётган йил поёнида ва янги 
йил арафасида турибмиз. 
Бугун яхши ният қилайлик, 
янги йилимиз қутлуғ ва 
баракали бўлсин. Келаётган 
йилимиз “Фарғона йили” 
бўлсин, илоҳим!

 ундан беш-олти 
йиллар илгари 
пойтахтнинг 
ғала-ғовур 
кўчалари, 
қаёққадир шо-
шаётган “робот” 
одамларидан 

чарчабми, зерикибми, самимий, 
дилкаш суҳбат истаб, “Шофайзи” 
мавзеси, Гулзор кўчасидаги Худой-
берди Тўхтабоевнинг шинам, файз-
ли хонадони томон йўл олдим.

Узоқдан устознинг ҳовлиси 
олдидаги гулзорида гуллар, дов-
дарахтларнинг шохини бутаб юрга-
ни манзарасини кўрдиму, дилимда 
алланечук ёруғлик сездим: “Ёзув-
чим ижод билан банд эканлар!”. 
Ҳалал беришдан иймана-қимтана 
базўр салом беришга журъат 
топдим. Суҳбат чоғи уларни жим 
тинглай туриб, бу камтар-камсуқум 
инсоннинг ичида ҳар куни неча-не-
ча тўфону ғалаёнлар бўларкин-а, 
дея ўйга чўмдим. “Сизга бир 
воқеани сўзлаб берсам”,   дедилар 
тўлқинланиб гап орасида.

– Ёзувчилар уюшмасида ишлаб 
юрган пайтларим. Дунё халқлари 
ўртасида бўлиб тургувчи ўзаро 
ўртоқлик учрашувлари, адабиёт 
кунлари, ижодий сафарлар... Шун-
дай сафарларнинг бирида биз ўн 
беш кишилик делегация Абхазияга 
бордик. Бир абхаз муаллимининг 
сўзлари ҳали ҳануз қулоғим остида 
жаранглайди: “Дорогой, биз абхаз 
халқи кичик халқмиз, йўқолиб кета-
ётган халқмиз. Борди-ю, бир абхаз 
Шимолий муз океанида туриб, би- 
рор эртак биламан, десин, само-
лёт кира қилиб бўлса ҳам уни олиб 
келамиз”. 

Сиз, қизим, дардимни қўзғаб 
қўйдингиз. Асли ўзбек халқидай 
эртаксевар халқ йўқ. Аммо сўнгги 
йилларда эртак йиғувчилар деярли 
камайиб кетди. Кимга ҳам зарил 
келибди? Диёримизда етти милли-
он хонадон бўлса, ҳеч йўқ деганда 
ҳар хонадоннинг бир қарияси бор. 
Энди эртага уларга қўшиб эртак-
ларни ҳам, масалу маталларни ҳам 
кўмиб юборамиз. Улар оталарнинг 
қалбида, онгида йўқлик сари кетиб 
боряпти. Мен ёниб-куйиб кетяп-
ман... Агар шулар йиғилса борми?! 
Жилд-жилд китоблар халқимизнинг 
ўзида беркиниб ётибди... 

– Устоз, болалар ёзувчиси-
нинг зиммасида икки вазифа 
бор. Бири – беназир фольклор 
анъаналарига издошлик, ик-
кинчиси – болалар оламига ки-
риб бормоқ. Бу оламга кириш-
нинг қандай талаблари бор?

– “Болалар ёзувчиси болалар 
асари устида ишлаётганда ўша асар 
тугагунича бола бўлиб туриши ке-
рак”, деганди Саид Аҳмад. Бўлмаса, 
бу асарни ҳеч ким ўқимайди. Авва-
ло, болалар ёзувчиси туғма бўлади. 
Соддалиги, жўнлиги, ишонувчан-
лиги, самимийлиги болаликдан 
мерос. Шу хусусиятларни ўзингизда 
сақлаб қолсангиз, ёзганингизни 
бола ўқийди, бўлмаса йўқ. 

 Ҳаким Назир ёмон ёзувчи эмас-
ди, лекин ёзаётганида бола эмас, 
катта бўлиб ёзган экан. Қуддус 
Муҳаммадий қоғоз устида ўзини 
боладай ҳис қилган экан, сақланди. 
Пўлат Мўмин ёзаётганда, ярим бола 

Фарғоналик алломалар

88 ЁШЛИ “ҲОШИМЖОН”

Худойберди Тўхтабоев катта бўлмади, саксон йилдирки, бола бўлиб қолаётир. 
Беғубор, ёлғонни билмайди, ичидагини куйиб-пишиб, шошилиб-шошилиб тўкиб солади.

бўлиб ёзган эканми, ярми сақланди, 
холос. Қудрат Ҳикмат эса болага 
айланиб кетган экан, ёзганлари-
нинг бари классика бўлиб қолди. 
Болалар дунёсига кириш учун аввал 
руҳиятингизни болаликка яқин тута 
олиш, бола каби осмонга сакраб 
қувонишу ҳовлиқиб йиғлаш ва 
ҳатто, аразлашни ҳам билишингиз 
керак.

Ўзимдан қиёс, дастлаб инглиз бо-
лалар адабиётини севиб ўқирдим, 
кейин немис адабиётига ихлос 
қўйдим. Япон болалари маънавий 
камолотининг эрта шаклланиши 
сабабларини ўргандим. Нима учун 
бу халқлар болалар адабиётида 
жанрлар кўп учрайди? Чунки улар 
болани эртароқ кашф қилишар 
экан. Аллоҳ бола қалбига тўртта 
гўзалликни жойлаб яратади: бу 
Адолат туйғуси, Ҳақиқат, Маъсум-
лик ҳамда Камолот туйғусидир. 
Бирор соҳага майл ҳам ана шу 
гўзаллик, камолотнинг нишонаси. 
Кўп ҳолларда бола шаклланаётган 
пайтда майл ота-она, кейин тарбия-
чи томонидан сўндириб қўйилади. 

Европа буни аллақачон ўрганиб 
чиқди. Болани ўрганиш жараёнида 
адабиётда ҳам янгиланишлар ку-
затилди. Янги-янги мавзулар кашф 
қилинди. Адабиёт доираси архи-
тектура, мусиқа, расм, табиат каби 
қатор мавзулар билан кенгайди, 
“Онажон, ўқиб беринг”, “Ўзинг ярат” 
каби жанрлар пайдо бўлди. 

Шу ўринда бир қизиқ воқеани, 
уялиб қолганимни ҳам айтиб кетай. 
Тоҳир Малик Ёзувчилар уюшмасида 
вақтинчалик раис, мен маслаҳатчи 
бўлиб ишлардим. Германиядан 
келган ёзувчидан “Сизнинг юртин-
гизда болалар адабиётига эътибор 
қандай?” деб сўрадик. “Бу ғалати 
савол бўлди-ку. Адабиёт болалар 
учун яратилади. Нега эътибор 
бўлиши керак?! Бутун ҳолати билан 
адабиёт болалар адабиёти бўлиши 
керак. Бу савол менга ўринсиз 
бўлди”. 

Яна бир ҳолатни айтсам. 
Болтиқбўйи республикалари-
да тўртта халқ ёзувчиси эълон 
қилинса, шулардан уч нафари 
болалар ёзувчиси бўларди. Билсак, 
уларнинг фикри ҳам шу экан: асли-

да адабиёт болалар учун. Тарбия 
боладан бошланади, ёзувчилар-
нинг асарлари уларга қаратилиши 
лозим. Шунинг учунми билмадим, 
кўп республикаларда болалар ада-
биётида ривожланишлар тез кўзга 
ташланади. 

Мисол учун, Норвегия давлатида 
болалар ёзувчиларига бошланғич 
синф ўқитувчилари қаторида ҳақ 
тўланади. Шу халқнинг машҳур 
ёзувчиси, Нобель мукофоти лау-
реати Астрид Линдгрен вафот 
этганда, Норвегияда бир кун мотам 
куни деб эълон қилинди. Кўплаб 
республикалардан “Бу нафақат 
Сиз учун, адабиёт учун ҳам катта 
йўқотиш бўлди” маъносида таъзия-
номалар борган. Бу мисолларни 
нима учун айтяпман. Болаларни 
эртароқ кашф қилиш, аввало, 
бизнинг, болалар ёзувчиларининг 
ҳам вазифаси. Туркий халқларда 
шу мазмундаги кўплаб ҳикматлар, 
ривоятлар аллақачон Европадан 
анча олдин мавжуд бўлган. Аммо 
саводсизлик демаймиз, лоқайдлик, 
бепарволик туфайли бола тарбия-

сида шу жиҳатларга кам эътибор 
берилмоқда. 

– “Кимки шамолни тикишга 
уринса, бари бўшлиққа гириф-
тор бўлур”. Жойснинг таъбири 
билан айтганда, биз ҳам ша-
мол тикувчиларига ўхшаймиз. 
Бўшлиққа гирифтор болалар 
адабиётидан топганимиз ша-
молми ёки ...? Устоз, “Халқ 
сўзи” газетасида босилган бир 
мақолангизда: “Қ. Муҳаммадий, 
П. Мўмин, Ҳ. Назир асарлари-
ни ўқиб, худога шукур, шун-
дай ижодкорларимиз бор-а, 
деб фахрланаман. Марк Твен, 
ака-ука Гриммлар, Шарл Пер-
ро, Жанни Родари сингари 
жаҳоншумул ёзувчиларни 
ўқиганда эса, уларнинг ўзига 
хослиги, адабиётга ҳеч ким ай-
толмаган гаплар билан кириб 
келганини ўйлаб, э худо, бизга 
ҳам ана шундай ёзувчилардан 
берсанг эди, деб ич-ичимдан 
орзу қилган пайтларим ҳам кўп 
бўлган. Ана шундай ижодкорни 
Аллоҳ бизга полосонлик Анвар 
Обиджон қиёфасида берган-

га ўхшайди” деган эдингиз. 
Кечаги ва бугунги тафовутий 
қарашларингиз қандай? Бу-
гунги ўзбек болалар адабиё-
тидан кўнглингиз тўладими? 
Мустақиллик даврида миллий 
адабиётда жаҳонга бўйлашувчи 
асарлар яратилдими?

– Ҳақ гап. Мустақиллик даврида 
мен армон билан, тўхтамай такрор-
лайдиган бир ном бор. Бу – Анвар 
Обиджон. Анвар Обиджон адабиёт-
га дунёдаги “манаман” деган бола-
лар ёзувчиларидан қолишмайдиган 
кашфиёт билан кириб келди. Унинг 
топган усули жаҳондаги бола-
лар ёзувчиларининг биронтасида 
учрамайди. Мисол, новча терак 
билан пакана теракнинг суҳбати. 
Новча терак бўйини кўз-кўз қилиб 
мақтанса, пакана терак “Бекор 
айтибсан! Сенинг новчалигинг-
ни менинг паканалигим билан 
ўлчашяпти. Мен пакана бўлмасам, 
сенинг новчалигингни ким билар-
ди” дейди. Бу гаплар инсониятга 
тааллуқли. Терак ҳақида сўз кета-
ётгани йўқ. Рамз бу. 

 Эски калиш билан янги калиш 
уришяпти. Янги калиш мақтанади: 
“Ялтираб туришимни қара!” “Бекор 
айтибсан! Ҳамма оғир ишларни 
мен қилиб, лойга ботиб, сув кечиб 
юрганим учун ҳам сен янги бўлиб, 
ялтиллаб турибсан”. Мисоллар ай-
таверсам жуда кўп. 

Кейинги йигирма, ўттиз йил 
ичида бир “отилиб чиққан одам” 
Анвар Обиджон бўлди. Болалар 
шеъриятида бугун Абдураҳмон 
Акбар, Кавсар Турдиевалар яхши 
ижод қилишяпти. Насрдан кимни 
айтаман? Сиз айтгандай, уларни 
шамоллар бағридан қидирамиз... 
Анвар Обиджоннинг насрда ҳам 
қалами ўткир, фантазияси кенг. 
Болалар адабиётида, умуман, ким 
машҳур бўла олади, қандай асар-
ларнинг умри узоқ бўлади? Фанта-
зияси юқори ёзувчи ва фантастик 
асарнинг умри ҳозир ва мангуга 
муҳрланади. Болаларга фақат 
панд-насиҳатдан иборат Ҳаким 
Назирнинг ҳикоялари кетмас экан. 
Тўғрими? Ўша вақтларда Латиф 
Маҳмудов, Фарҳод Мусажон деган-
лари ёзган. Ўқилмай кетди, қайта 

нашр бўлмаяпти, талаб йўқ. Жуда 
кўпчилик ёзган, лекин уларни 
ҳозир ким сўраяпти. Уларга фанта-
зия етишмас эди. Демак, болалар 
адабиётининг ривожи, умри унинг 
фантазиясига боғлиқ экан. Мана, 
Жанни Родари, Николай Носов – 
буларда фантазия бор, фикр бор. 

Хуллас, болалар адабиётига 
фантастик асарлар керак, фантас-
тик ёзувчилар керак. Лекин ўзбек 
болалар адабиётида проза жанри 
оқсаб ётибди. Дунёга кимни тавсия 
қилишни билмайман. Мен жону 
дилим билан Анвар Обиджонни 
кўрсатардим. У  Маршакдан ҳам, 
Родаридан ҳам қолишмайдиган сўз, 
қалам соҳиби.

– Сиз, ижодкор-китобхон 
сифатида болалар қайси асар-
ларни ёки кимларнинг асар-
ларини ўқишлари лозим деб 
ҳисоблайсиз? 

– Жанни Родарини ўқишлари ке-
рак. Фантазияси кучли. Марк Твен, 
Жонатан Свифт. Кейин эртаклар-
ни кўпроқ ўқиш, эшитиш лозим. 
Жаҳон халқ эртаклари, ўзбек 

эртаклари. Николай Носов ижоди-
дан ҳам баҳраманд бўлсалар зарар 
қилмайди.

***
Суҳбатимиздан кўп ўтмай, бола-

лар адабиётига эътибор, қизиқиш 
кучайди. Кўплаб асарлар, эртаклар 
чоп этилди. Жумладан, “Академ-
нашр” нашриёти томонидан 50 
номдаги адабиётлар тўплами жуда 
катта ҳажмда республика бўйлаб 
тарқатилди. Фарзандларим учун 
китоблар сотиб оларканман, ҳар 
сафар “Худойберди Тўхтабоевнинг 
армон ҳовурига оз бўлса-да, тас-
кин ёмғири томчилагандир”, дея 
кўнглимдан ўтказиб қўяман.

“Аллоҳ бола қалбига тўртта 
гўзалликни жойлаб яратади: бу 
Адолат туйғуси, Ҳақиқат, Маъсум-
лик ҳамда Камолот туйғусидир”, дея 
ўзининг таржимаи ҳолини айтган 
экан 88 ёшли “Ҳошимжон”.

“Олтин мерос” халқаро хайрия 
жамғармасига раҳбар бўлганида 
юлғичликни эплолмаган, сал-пал 
қинғирлик билан бойиб кетиши 
игнадан ип ўтказишдек иш бўлган 

паллада ҳам дабдабага учмай, 
камтар ҳаёт кечиргани, кичик, 
шинам ҳовли билан кифоялангани 
ботинида ҳақиқат, ҳалолликнинг 
чуқур илдиз отганидан далолат 
эмасми? Аммо хокисор бу одамнинг 
ноҳақликлар олдида сира жим ту-
ролмагани, ҳақиқатни очиқ-ошкора 
айтишдан чўчимагани адолат туй-
ғуси жисму жонини печакгулдек 
ўраб олганидан эмасми?! 

Асарлари дунёнинг 24 тилига 
таржима қилинган, мамлакати-
мизда энг кўп ўқилувчи асарлар 
рўйхатида пешқадамлик қиладиган, 
нашриётларда қайта-қайта чоп эти-
ладиган, Жанни Родаридек машҳур 
ёзувчилар эътирофи, эътиборига 
тушган бўлишига қарамай, қачон 
қараманг, хокисор, маъсум. 14 йил-
лик фельетончилик фаолиятини 
таққа тўхтатиб, буткул бошқа дунё 
– ўзининг таъбири билан айтганда, 
пок олам – болалар оламига кириш-
га журъат этишида ҳам рамзий маъ-
но бор эмасми? Ўзни поклаш, ҳаққа 
яқинлашиш, камолотга интилиш 
эмасми бу?!

Ростини айтиш керак, болалик 
чоғларимизда биз ва биздан олдин-
ги авлод вакиллари ҳам Худойберди 
Тўхтабоевдан бошқа бирорта ўзбек 
ёзувчисининг фантастик асарини 
ўқимаганмиз. “Сариқ қалпоқча”, 
“Сариқ девни миниб”, “Сариқ 
девнинг ўлими”, “Ширин қовунлар 
мамлакати” дейсизми ёки ўзининг 
болалик йилларини қаламга олган 
“Беш болали йигитча”, “Жаннати 
одамлар”, “Мунгли кўзлар” асарла-
рими, бари халқона тилда ёзилгани, 
китобхонни баъзан кулдириб, баъ-
зан йиғлатиб, куйдириб-суйдириб, 
турли кўйга солиб қўя олгани учун 
ҳам катта-ю кичикка бирдек севим-
ли бўлиб қолди. 

Сал қувроқ, дангасароқ болалар-
ни “Хаҳ, Ҳошимжон-а!” дея койиб, 
танбеҳ бериш урфга кириб, ҳатто 
ўзбекларнинг иборасига айланиб 
кетди. Ўзимиздан ортиб, жаҳон 
ёзувчилари, китобхонлари наза-
ри, дилига тушган ўзбек адабиёт 
вакилларининг пешқадами ҳам 
Худойберди Тўхтабоев бўлди. Биз 
ғариблар ёзганимиз ўзбекча боси-
либ чиқсаям дўппимизни осмонга 
отиб қувонамиз. Адибнинг асарлари 
инглиз, рус, итальян, озарбайжон, 
турк каби  тилларда чоп этилди-я! 
Бу айтмоққа осон. Демак, ўқиляпти, 
манзур келяптики, бошқалар ҳам 
ўз тилида ўқишга ошиқмоқда. Дунё 
ўзбекларнинг характери, туриш-
турмуши, болаларининг хурмача 
қилиқларини Худойберди Тўхтабоев 
қалами орқали танимоқда. 
Қувончимиз шундан. 

“Беш ёшли болалардан менга-
ча бир қадам. Янги туғилган бола 
билан менинг орамда эса бир дунё 
масофа бор”, деганида Лев Толстой 
ҳақ экан. Қалбида тўрт гўзаллик 
– Адолат, Ҳақиқат, Маъсумлик ва 
Камолотнинг бўрону довуллардан 
пана қилиб, ҳануз асраб-авай-
лаб кўтариб юрган Худойберди 
Тўхтабоев билан бизнинг орамизда 
бир дунё масофа бор. Бу инсон ҳеч 
катта бўлмади, болалигича қолди. 

Севара 
АЛИЖОНОВА.

«Беш болали йигитча»… бу роман менинг кўз ёшларим.
Хуршид ДЎСТМУҲАММАД

ёзувчи, филология фанлари доктори. 

Худойберди Тўхтабоевнинг маҳорати, топқирлиги шун-
даки, ҳаётдаги ғам-ташвиш, йўқотишларни бола қалбидаги 
табиий ҳаётсеварлик, қувноқлик — эзгуликка ташналик 
орқали нурлантира олади.

Абдуғафур РАСУЛОВ,
адабиётшунос олим. 

Худойберди аканинг табиатида қандайдир мўъжаз, яхши 
маънода болалик бор.

Шукур ХОЛМИРЗАЕВ,
Ўзбекистон халқ ёзувчиси.

Худойберди Тўхтабоевнинг ижодидаги бир хусусиятга жуда ҳавас қиламан. Унинг китоб-
ларини ўқиганда киши баъзан йиғлаб туриб кулади, баъзан кулиб туриб йиғлайди.

Ўткир ҲОШИМОВ,
Ўзбекистон халқ ёзувчиси.

Худойберди романларининг қаҳрамонлари болалар бўладими, катталар бўладими, ким 
бўлишидан қатъи назар, улар тасвири, талқини ҳамиша болаларга хос нигоҳ, самимият 
билан йўғрилган.

Умарали НОРМАТОВ,
адабиётшунос олим.

«Беш болали йигитча» китобини ўқир эканман, юрак-бағрим бир эмас, бир неча бор 
изтироблар оловида қоврилди. Ниҳоят, асарнинг охирги саҳифасини ёпар эканман, қизиқ, 
кўнглим ажиб нурли туйғуларга тўлди. Аччиқ қисматлар ҳақида ҳикоя қила туриб киши 
қалбига ёрқин нур, ҳарорат олиб кириш ҳар кимга ҳам насиб этавермайдиган ноёб хислат. 
Худойберди Тўхтабоев ана шундай беназир истеъдод соҳибидир.

Альберт ЛИХАНОВ,
таниқли рус ёзувчиси ва жамоат арбоби.

Худойберди Тўхтабоев 
ва унинг ижоди ҳақида дейдилар...


